
‘Diolch John’ meddai plant Taflais yn perfformio yng Ngwy! Llais

Cyfraniadau erbyn 27 Tachwedd at:

Y Digwyddiadur:
Yr Athro E Wyn James
JamesEW@caerdydd.ac.uk
16 Kelston Road, Caerdydd, CF14 2AJ

Cyhoeddir Dinesydd.
Nodir hawl y golygyddion i gwtogi
ar erthyglau yn 6l y gofyn.

Argraffwyr:
Serol Print, Castell-nedd
Cysodydd: Dr Eirian Dafydd

Lywodraeth Cymru

Y Cyfryngau Cymdeithasol
Twitter: @DinesyddCdydd
Facebook:
www.facebook.com/YDinesydd

Yr Hydref ar ei orau.

Llun tymhorol gan Aled Hall.

Nid yw pwyllgor Y Dinesydd o
angenrheidrwydd yn cytuno a phob barn
a fynegir gan y cyfranwyr.

Siopau lle gwerthir
Y Dinesydd

CABAN, Pontcanna
CAFFI BLOC, Parc Fictoria
CAFFI FFLOC, Heol Ddwyreiniol y Bontfaen
CANT A MIL, 11 Whitchurch Rd.
DERI STORES, Rhiwbeina
GRIFFIN BOOKS, Penarth
PAPERWEIGHT, 22 Wellfield Road
SIOP FACH CAERDYDD, Arcéd Frenhinol
TEGANNAU ALBATROS, 10 Arcéd Morgan
Y FELIN, Yr Eglwys Newydd
VICTORIA FEARN GALLERY, Rhiwbeina

Dyma ni o fewn mis i weld diwedd 2024 sy wedi bod
yn flwyddyn hynod o brysur a llawn cyffro rhwng pawb
a phopeth, ac anodd ydy proffwydo beth a ddaw yn
2025! Gobeithio eich bod i gyd wedi cofio troi eich
clociau nél ar ddiwedd mis Hydref cyn ir ‘mis du’ —
Tachwedd - ddechrau, hefo’r nos yn hwy na’r dydd
tan 21 Rhagfyr, a elwir yn Alban Arthan, pan fydd y
dydd a’r nos yn gyfartal ac yna ar 6l hynny fesul cam
ceiliog bydd y dydd yn dechrau ymestyn unwaith eto.

Ym mis Medi bu farw yr Athro lolo Wyn Williams yn
90 oed yn Ysbyty Gwynedd. Odd o'n fab i'r prifardd
W. D. Williams, y Bermo. Buodd ei ddiweddar frawd,
Iwan Bryn, yn brifathro Ysgol y Berwyn, y Bala, &
ddiweddar chwaer, Nia Powys, yn athrawes Gymraeg
yng Nghaerdydd. Bu lolo yn weithgar hefor Urdd am
flynyddoedd ac un haf arweiniodd daith haf yr Urdd i
Ynys Skye yn yr Alban. Mae ei nith, Lowri Haf Cooke,
yn un o golofnwyr cyson Y Dinesydd a hoffwn fynegi
fy nghydymdeimlad & hi a gweddill y teulu yn eu
colled.

Mae’r opera sebon boblogaidd Pobol y Cwm ar
S4C yn dathlu hanner can mlynedd ers ei chreu nél
yn 1974. Ar hyd y blynyddoedd crewyd cymeriadau
cofiadwy, ac un ohonyn nhw oedd y cymeriad Bella a
bortreadwyd gan yr actores hynod ddawnus, Rachel
Hywel Thomas, odd yn enedigol or Allt-wen yng
Nghwm Tawe. Odd hi'n wraig ddiymhongar ac yn
berson agos atoch yn ei bywyd bob dydd; bu'n byw yn
Rhiwbeina am flynyddoedd ac roedd yn aelod ffyddlon
yng Nghapel Minny Street.

Un arall syn byw yn Rhiwbeina ydy’r cerddor
hynod ddawnus Endaf Emlyn a gyfansoddodd vy
gerddoriaeth sy'n agor pob pennod o Bobol y Cwm.
Dwi wastad wedi dweud bod pawb o bwys wedi byw
neu’n dal i fyw yn Rhiwbeina! Fel rhan o’r dathliadau
cyhoeddwyd llyfr, 560 Pobol y Cwm, sy'n llawn o
hanesion am yr actorion a’r digwyddiadau yn y Cwm
dros y blynyddoedd.

Yn 1842 agorwyd clamp o gapel o’r enw Engedi
oddi ar y Maes yn nhre Caernarfon. Mae'n gapel
hanesyddol gan mai yno y cynhaliwyd nifer o
gyfarfodydd i drafod sefydlu Gwladfa Gymreig ym
Mhatagonia o dan arweiniad Lewis Jones odd yn
aelod yn Engedi. Mae hysbysfwrdd ar wal o flaen y
capel yn adrodd yr hanes ond yn anffodus caeodd y
capel sawl blwyddyn yn 6l ac fe'i gwerthwyd, ac ers

hynny bu’r capel yn wag, gan ddirywio. Ond erbyn hyn
mae nifer o bobl yn awyddus i adfer y capel a’i droi yn
adnodd cymdeithasol i wasanaethu trigolion y dre.

Enwyd tre er cof am Lewis Jones yn y Wladfa, sef
Trelew, ac mae Luned Gonzalez, ei orwyres, yn byw
yn y Gaiman yn Nyffryn Camwy ac wedi bod yn hynod
o weithgar a chefnogol i'r bywyd Cymreig yno. Buodd
ei chwaer, Tegai Roberts, yn guradur yr amgueddfa
yn y Gaiman a chwaer arall, Moelona, yn dipyn o
lenor; mae eu brawd, Arturo Roberts, yn byw yn yr
Unol Daleithiau ers blynyddoedd ac ar un adeg buodd
yn olygydd Ninnau, y papur newydd Cymreig
Americanaidd.

Mae cynlluniau ar droed i greu cerflun ym
mhorthladd Aberaeron yng Ngheredigion i gofio am y
36 o Gymry o ardal Cilcennin a hwyliodd oddi yno yn
1818 i ddal llong yn Lerpwl i'w cludo i Ohio yn yr
Amerig. Cymdeithas Cymru-Ohio 2018 sy’'n gyfrifol
am y cynllun hwn ac mae nifer o ddisgynyddion y 36
gwreiddiol wedi ymweld ag Aberaeron ac yn awyddus
i gadw cysylltiad &'r ‘Hen Wlad'.

Bydd dinas Wrecsam yn croesawu’r Eisteddfod yn
2025. Mae’r ddinas wedi cael llawer o sylw dros y
blynyddoedd diwethaf a bellach mae hi yn vy
newyddion unwaith eto gan fod cwmni enwog
Kellogg’s sy'’n cynhyrchu bwydydd brecwast yn
bwriadu buddsoddi £5 miliwn yn eu ffatri yno sy’n
golygu mai hon fydd y ffatri bwydydd brecwast fwyaf
yn Ewrop. Mae hyn yn newyddion gwych i Wrecsam
gan y bydd angen ychwanegu mwy o weithwyr at y
350 sy eisoes yn gweithio yn vy ffatri.

Un awr ginio ar ddiwedd yr haf es i a ffrind i gael
pryd o fwyd yng ngwesty moethus Park Gate yn Heol
y Porth sy’'n perthyn i Undeb Rygbi Cymru. Arferai’r
adeilad fod yn glamp o Swyddfa’r Post cyn ei droi yn
westy. Cawsom ni ein plesio yn arw gan vy
gwasanaeth a’r bwyd ac ar ben hynny odd y ferch
wrth y ddesg i’r stafell fwyta yn siarad Cymraeg ac yn
dod o Dreforus ac wedi bod yn ddisgybl yn Ysgol
Gyfun Gymraeg Bryn Tawe yn Abertawe! Odd hi ddim
yn syndod felly gweld yn ddiweddar gyhoeddi mai’r
gwesty hwn enillodd wobr 2024 Cymdeithas yr AA am
y gwesty ar bwyty gorau yng Nghymru.
Llongyfarchiadau gwresog i'r gwesty hwn.

Tan y tro nesa, hwyl a byddwch wych!

Cadwch mewn cysylitiad a’r Dinesydd
ar Twitter drwy ddilyn ein cyfrif @DinesyddCdydd

ac ar Facebook drwy ddilyn www.facebook.com/YDinesydd



Ysgol Gynradd

Creigiau

Llangrannog

Croeso ndl i ddisgyblion Dosbarth 6 wedi iddynt
dreulio wythnos yn y gwersyll ger y Ili! Roedd pob un
wedi mwynhau’r antur yn fawr iawn ac wedi dangos
ymddygiad ac agwedd arbennig drwy gydol yr amser.
Da iawn chi blant! Diolch yn fawr iawn i Miss Watkins,
Mr Williams, Mrs Willis a Miss Davies am fynd gyda’r
disgyblion.

Gwobr Aur Ysgolion sy’n Parchu Hawliau

Ar 18 Mehefin cyfarfu Stuart Whiffin, Cynghorydd
Proffesiynol Gwobr Ysgolion sy'n Parchu Hawliau, &
llawer o'n disgyblion, staff, rhieni a llywodraethwyr i
asesu ein gwaith tuag at Wobr Aur Parchu Hawliau.
Dros wyliau'r haf, cawsom wybod yn swyddogol fod
Ysgol Gynradd Creigiau wedi derbyn Gwobr AUR
Ysgolion sy'n Parchu Hawliau UNICEF. Rydym yn
hynod falch o'r llwyddiant hwn. Mae'r wobr hon yn
cydnabod llwyddiant trwy roi Confensiwn vy
Cenhedloedd Unedig ar Hawliau'r Plentyn wrth wraidd
cynllunio, polisiau a dulliau’r ysgol. Mae Ysgol sy'n
Parchu Hawliau yn gymuned lle mae hawliau plant yn
cael eu dysgu, eu haddysgu, eu hymarfer, eu parchu,
eu diogelu a'u hyrwyddo. Diolch i Ms Griffin am arwain
ar Hawliau Plant yn yr ysgol, y disgyblion, staff, rhieni
a llywodraethwyr am eu holl waith caled a'u
cefnogaeth. Gwaith tim ardderchog!

Twrnamaint Pél-droed yr Urdd

Ddydd Mawrth, 1 Hydref, aeth 31 o ddisgyblion
Blwyddyn 5 a 6 i gystadlu yn Nhwrnamaint Pél-droed
yr Urdd yng Nghaerdydd. Chwaraeodd pob un yn
wych. Diolch i Mrs Hussey, Mr Williams a Mr Snell am
roi’r cyfle iddynt.

Aelodau’r Pwyllgor Parchu Hawliau

Dathlu Ymddeoliad John

Mae ein Swyddog Croesi Ffordd, John Davies, wedi
penderfynu rhoi ei ffon lolipop o'r neilltu ar ol
gwasanaethu cymuned yr ysgol am 34 o flynyddoedd!
Ddydd lau, 3 Hydref, gwahoddwyd John a’i wraig,
Hazel, i'r ysgol am brynhawn o ddiolch iddo am ei
wasanaeth a’i ofal. Cyflwynodd pob dosbarth gerdyn
wedi'i wneud & llaw a dymuno'n dda iddo. Canodd y
disgyblion hynaf gan i John ac arhosodd disgyblion
Blwyddyn 6 i rannu ei de prynhawn, gan ddiolch iddo
am ei garedigrwydd ac am eu cadw’n ddiogel. Daeth
swyddogion o Gyngor Caerdydd ac aelodau o'r
Gymdeithas Rhieni ac Athrawon i rannu yn y dathliad.
Cyflwynwyd anrhegion i John gan y staff a gan ein
teuluoedd a’r Cyfeillion. Ar ddiwedd y prynhawn
safodd ein disgyblion a’'n teuluoedd yn llinell ar hyd y
llwybr a’r stryd i dywys John at ei sesiwn olaf ar
groesfan yr ysgol. Rydym i gyd yn dymuno
ymddeoliad hapus, hir ac iach i John. Diolch John am
bopeth!

Dosbarth 6 yn mwynhau awyr iach Llangrannog




Colofn Natur

Pa rai o-adowr yr ardd Caerdydd sydd fwyaf

cyffrediv eleni?

Ers i mi sgwennu'r rhifyn diwethaf fis yn 6l, mae tymor
yr hydref wedi cychwyn o ddifri’. Mae'r tymereddau
wedi disgyn rywfaint, mae gwyrddni'r coed bellach yn
wledd o liwiau coch ac oren, ac or ddaear mae
madarch o bob maint a lliw yn egino. Mae hwn hefyd
yn amser o’r flwyddyn pan fydd miliynau o bobl yn
dechrau bwydo’r adar yn eu gerddi, i'w helpu i oroesi
misoedd caled y gaeaf. Pan ddaw mis lonawr, bydd
bron miliwn o'r gymuned hon yn cymryd rhan yn
arolwg enwog adar yr ardd yr RSPB, sy’n flynyddol yn
destun penawdau yn y wasg wedir penwythnos cyfri.
Bydd miloedd hefyd yn cymryd rhan yn arolwg tebyg y
BTO (Garden BirdWatch, neu GBW), sy’'n parhau yn
wythnosol ar hyd y flwyddyn. Mae tua hanner cant o
bobl yn cymryd rhan yn GBW yng Nghaerdydd, ac es i
ar wefan BTO yn ddiweddar i weld pa adar sydd
wedi’'u gweld yng ngerddi’r ddinas hyd yma yn 2024.

Credwch neu beidio,
mae 71 rhywogaeth adar
wahanol wedi’'u gweld yng
ngerddi Caerdydd yn ystod
y deg mis diwethaf. Wrth
ystyried, mae’r nifer hwn
yn cyfateb i bron i chwarter
adar Cymru; mae hyn yn
eithaf  trawiadol!  Wrth
gwrs, mae’r nifer cymedrig
lawer yn llai, ond mae dal
ugain sydd wedi'u gweld
yn dros hanner y gerddi eleni. Pa adar ywr rhai
mwyaf niferus? Efallai na fydd yn syndod i rai
ohonoch (yn enwedig os ydych yn gwneud arolwg yr
RSPB) taw Aderyn y to sydd ar ben y rhestr, efo cyfrif
cymedrig o 8.44. Er bod niferoedd yr aderyn yma wedi
lleihau yn sylweddol dros y degawdau mewn mannau,
mae ei niferoedd yng Nghymru wedi bod yn weddol
sefydlog dros y degawd diwethaf, ac mae’n braf gweld
y ffigyrau i brofi bod niferoedd da yn dal efo ni.

Yn ail y mae’r Golomen, efo cyfrif cymedrig o 3.34.
Nid yw'n ffefryn gan lawer, dwi'n
tybio, ond yn sicr mae’n rhan o’n
hecosystem yng Nghaerdydd. Nid
yw’r nifer hwn wrth gwrs yn
adlewyrchiad or niferoedd ar
draws Cymru, gan fod Caerdydd
yn ddinas ac yn cynnig mwy o fwyd
a lloches nag ardaloedd gwledig.
Edrychais ar ffigyrau Powys i weld
pa wahaniaeth sydd - ond 0.07
yw'r ffigwr cymedrig ar gyfer y
rhanbarth hwnnw! Pan oeddwn yn
blentyn roeddwn yn arfer gweld
dros hanner dwsin yn fy ngardd yn
rheolaidd, a byddaf yn mynd yn
wallgof wrth weld ambell unigolyn
clyfar yn neidio ar y porthwyr bwyd

Gethin Jenkins-Jones

i ddwyn bwyd yr adar bach. Er ei bod yn rhywfaint yn
siom nad ydw i’'n gweld cynifer bellach, rydw i'n hapus
nad ydy'r broblem hon wedi parhau!

Yn derbyn y wobr efydd mae’r Titw tomos las, efo
nifer cymedrig o 2.39. Aderyn arall sy’'n gyfarwydd i
bron bawb, ac un sydd i'w weld mewn niferoedd
gweddol gyson ar hyd y flwyddyn. Mae niferoedd da
ohonynt yn nythu mewn gerddi hefyd, gan fod llawer o
bobl yn hapus i godi blychau nythu ar eu cyfer. Mae
gen i sawl atgof o edrych yn ofalus yn y blwch yn fy
ngardd i, yn cyfri'r wyau a gweld y cywion yn tyfu tan
iddynt adael i'r byd agored ar ddechrau mis Mehefin.

Felly dyna’r adar mwyaf niferus, ond mae yna
gwpwl o adar eraill y gallwn ddadlau eu bod yn fwy
‘cyffredin’ yn y ddinas. O ran cyfrannedd y gerddi yng
Nghaerdydd lle mae’r adar wedi’'u gweld, y Bioden
sy'n derbyn y wobr aur, wedi’i gweld yn 97%
o’r gerddi, ac yn ail y mae’r Ysguthan, efo
cyfrannedd o 96%.

Roedd yn ddiddorol iawn archwilio'r
wybodaeth yma, sydd ar gael yn gyhoeddus
ar dudalen GBW 'y BTO. Wrth gwrs, byddai’'n
hyfryd cael mwy o bobl fyth i ymuno &
chymuned GBW Caerdydd i gyfri adar yr
ardd y gaeaf yma (ac wedi hynny). Ers y
cyfnod clo ni fu tal am gymryd rhan, ac mae’n
weithgaredd difyr yn ystod misoedd tywyllaf y
flwyddyn. Tybed pa fath o newidiadau a fydd
yn ffigurau Caerdydd yn 20257

Rhywogaeth Nifer cymedrig
1 Aderyn y to 8.44
2 Colomen 3.34
Titw tomos las 2.39
Drudwy 2.34
Nico 1.96
Aderyn du 1.64
Titw mawr 1.5
Pioden 1.44
Ji-binc 1.39
Llinos werdd 1.31




Merched y Wawr

Bro Radur

Yn ein cyfarfod ar 2 Hydref, daeth Sylvia Davies atom
i siarad am ei chwmni ‘Etoeto’. O Gaerfyrddin yn
wreiddiol, mae hi wedi ymgartrefu yng Nghaerdydd
bellach, ac mae ei stiwdio hi yng Nglan yr Afon.
Roedd Sylvia wedi ei gwisgo yn ffasiynol iawn mewn
ffrog ac esgidiau o siop elusen, ac ymladd gwastraff
yw ei phrif uchelgais.

Yr hyn sy’n unigryw am waith
Sylvia yw ei bod yn uwchgylchu
er mwyn creu ‘ategolion trefol’.
Daw ei chynnyrch o ystod eang
0 ddeunyddiau a ystyrir yn
sbwriel. Bydd hin creu ei
chynnyrch ar beiriant wedi ei
addasu ar gyfer lledr, ac yn
gwnio gydag edau bolyester
sy'n gallu ymdopi & thrwch
sylweddol y gwahanol
ddeunyddiau crai. Roedd darlun
o falwen yn pwysleisio arafwch
y gwaith, a’r creadur ar feic yn
ddoniol a hyd yn oed yn swreal.

Mae llawer erbyn hyn yn
ymwybodol o’r niwed y mae
plastig yn ei wneud i'n moroedd
a'’n hafonydd trwy ladd neu
niweidio bywyd gwyllt vy

dyfroedd. Ond cafodd Sylvia ysgytwad yn 2003, wrth
fynd i roi gwaed, pan gafodd wybod bod ganddi
wenwyn yn ei gwaed a bod hwnnw'n effeithio ar
ansawdd y llaeth o'r fron i'w baban. Roedd hi'n
bwyta’'n iach ac yn seiclo’'n rheolaidd, ac eto roedd
gwenwyn yn ei chorff.

Cawsom ein sobri gan elfen ddifrifol ei neges wrth
feddwl am vy llygredd sydd yn yr amgylchfyd. Ond, yn
gadarnhaol, mae Sylvia'n byw yn &l yr ethos o ofalu
am y pethau sydd gennym yn barod a'u
hailddefnyddio. Etifeddodd yr agwedd hon gan ei

mam.

Bydd Sylvia naill ai yn casglu
deunyddiau o fusnesau gerllaw neu
yn eu derbyn oddi wrth y nifer
helaeth o ffynonellau sy’n rhannu ei
gweledigaeth. Mae hi'n defnyddio
tiwbiau aer beiciau; siacedi badau
achub;  sborion ffatri;  baneri
digwyddiadau; ymbarelau; pebyll;
dillad; cadeiriau gwersylla; gwelyau
aer; pecynnau gwastraff; pyllau
padlo a lilos. Ac un tro fe
ddefnyddiodd gastell neidio. Gan
amlaf, bagiau o bob math yw ei
phrif gynnyrch: rhai bach i ddal
arian, neu rai mwy i ddal cyfrifiadur
neu i fod yn fagiau ysgwydd. Maen
nhw i'w gweld mewn
arddangosfeydd ac ar wefan
‘Etoeto’. Cawsom noson hynod
ddifyr yng nghwmni Sylvia.

Mary Nicholas

RHAGEYR37M10:00-16:30

@ YR HEN LYFRGELL, 10:00-11:00 | 11:00 - 12:00
YR AIS, CF101BH 12:00-13:00 | 13:30 - 14:30
14:30 - 15:30 | 15:30-16:30

£8 GROTO SION CORN

Yn Cynnwys:
Cwrdd & Sién Corn
Anrheg gan Sién Corn
Gweithgaredd crefft

Rhaid archebu a sicrhau
slot amser o flaen llaw.

Rydym yn chwilio am wirfoddolwyr egniol, llawen a
brwdfrydig i weithio yng Ngwersyll Caerdydd er
mwyn:

o rhoi croeso cynnes i ymwelwyr

o cynorthwyo gyda gwaith blaen ty

o sicrhau bod ystafelloedd cyfarfod yn barod i
ymwelwyr

o cynorthwyo staff y swyddfa gyda materion

gweinyddol amrywiol

Oriau gwirfoddoli:

o 1,2 neu 3 diwrnod yr wythnos

o 8:00am - 4:00pm (gydag awr ginio)

o lonawr hyd at Gorffennaf

o Ni fydd angen gwirfoddoli yn ystod
gwyliau ysgol

Os oes diddordeb gennych i wirfoddoli cysylltwch

a Chyfarwyddwr Gwersyll Caerdydd,
Ceren Roberts trwy ebost
cerenroberts@urdd.org

Eisteddfod
Gadeiriol
Caerdydd

Nos Wener 7 Chwefror 2025,
Ysgol Gyfun Gymraeg Glantaf

(Ffotograffiaeth). Y dyddiad cau yw dydd Sul 5 lonawr
2025, felly ewch ati i greu a chystadlu a phob Iwc i
bawb. Mae’r rheolau llawn ar
www.eisteddfodcaerdydd.cymru

Fel bob blwyddyn, mae angen nawdd arnom ni i
gynnal yr eisteddfod, felly ry'n ni'n galw ar bob
busnes, sefydliad, cor a chymdeithas i graffu ar eu
coffrau, a gweld a oes modd i chi gynnig unrhyw
nawdd i ni. Mae hyd yn oed £10 yn helpu, gan y gall

Pleser mawr yw cyflwyno i chi, ddarllenwyr Y dalu am wobr. Mae hefyd gyda ni gynlluniau
Dinesydd, destunau gwaith cartref Eisteddfod hysbysebu yn ein rhaglen, felly os hoffech drafod
Gadeiriol Caerdydd 2025. Y beirniaid eleni yw lestyn cynnig nawdd cyffredinol, ar gyfer cystadleuaeth
Tyne (Rhyddiaith), Robat Powell (Barddoniaeth), benodol, neu ar gyfer y rhaglen, yna cysylltwch & ni
Geraint Cynan (Cerddoriaeth) ac Irfon Bennett cyswllit@eisteddfodcaerdydd.cymru
Cystadleuaeth Testun a nodiadau Gwobr
1 Rhyddiaith blwyddyn 2 i 4 Cerdyn post £5
2 Rhyddiaith blwyddyn 5i 6 Llythyr diolch £5
3 Rhyddiaith blwyddyn 7i 9 Fy hobi £10
4 Rhyddiaith blwyddyn 10 13 Erthygl ar bwnc amserol heb fod dros 300 o eiriau £10
. Doethineb. Darn o ryddiaith heb fod dros 2,000 o eiriau. Medal a
5 Y Fedal Ryddiaith Agored | bawb. £50
6 LIén meicro Pe bawn i... Heb fod dros 250 o eiriau. Agored i bawb. £10
. Dim mwy na 500 o eiriau ar lyfr a gyhoeddwyd, neu
7 | Adolygiad berfformiad, yn 2024. £10
8 Rhyddiaith y dysgwyr Y Ddinas. Hyd at 200 o eiriau £10
9 Barddoniaeth blwyddyn 2 i 4 Y Gaeaf £5
10 | Barddoniaeth blwyddyn 5i 6 Taith £5
11 | Barddoniaeth blwyddyn 7i 9 Fi fy hun £10
12 | Barddoniaeth blwyddyn 10i 13 | Newid £10
. Cysgodion. Cerdd/dilyniant o gerddi caeth neu rydd heb Cadair a
13 | Y Gadair fod dros 75 llinell £50
14 | Englyn ysgafn Y Deintydd £10
15 | Englyn Gobaith £10
16 | Cerdd rydd Heddwch. Heb fod dros 20 llinell £20
17 | Cerdd gaeth Tymhorau. Heb fod dros 20 llinell £20
18 | Cyfansoddi emyn Emyn Priodas £10
19 | Barddoniaeth y dysgwyr Siom £10
. Tlws yr
Llanw. Dau ddarn cyferbyniol rhydd neu gaeth. Yn .
20 | Tiws yr Ifanc agored i unigolion 25 oed ac iau yn unig. gggc a
21 | Cyfansoddi cynradd Lliwiau Llachar £10
22 | Cyfansoddi uwchradd Fy Nghynefin £15
23 | Cyfansoddi agored Gorwelion £50
. R | gyd-fynd & geiriau buddugol cystadleuaeth cyfansoddi
24 | Cyfansoddi emyn don emyn 2024. Copi ar gael gan y pwyligor. £20
25 | Ffotograffiaeth cynradd Tywydd £5
26 | Ffotograffiaeth uwchradd Tyfu £10
27 | Ffotograffiaeth agored Tymhorau £15

cyfryngau cymdeithasol (gweler y manylion isod).
Y digwyddiadau nesaf yng nghalendr Melin yw:

Melin 2024-25

26.11.24: Eglwys Ebeneser yn cynnal noson
elusennol er budd Hosbis y Ddinas a Marie Curie;
‘Myfyrdodau Malcolm Thomas’.

04.12.24: Cyngerdd Nadolig gymunedol yn Eglwys y

hMe:]e 'Zlg I|rr1 )én :]Wydnd ozdrhzrgy? - ;- 7 Santes Fair, Yr Eglwys Newydd gyda Choér
gznnal y }; y hF;/rwyddo £ Caerdydd a choér Ysgol Melin
digwyddiadau Cymraeg yng A : - . " Gruffydd.

Ngogledd Caerdydd fydd yn jpups = e | & 25.01.25: Noson
cynnig adloniant ac yn hybu T % < J i . Santes Dwynwen yn

Pizzeria Villaggio.

08.02.25: Gwylio gém
Cymru yn erbyn yr Eidal
gyda theulu a ffrindiau yn
Ysgol Melin Gruffydd.

Mae yna fwriad i drefnu
noson ‘Bingo’r Beirdd’ a
thaith gerdded ‘Hanes yr
Eglwys Newydd’ yn ystod y
gwanwyn a digwyddiadau
amrywiol eraill cyn yr haf.
Byddwn yn hysbysebu
manylion digwyddiadau’r
dyfodol ar ein cyfryngau
cymdeithasol:

Facebook: Melin

Instagram:

melin_yr_eglwys_newydd

Cymreictod. Y llynedd fe
drefnwyd sawl digwyddiad
llwyddiannus a chodwyd
dros £1,300.00 at achosion
ac elusennau lleol. Mae
croeso i unrhyw un ymuno :
a Melin a'n cefnogi wrth = - ‘

gynnig amrywiaeth o
weithgareddau yn yr
ardal i bob oedran.

WU
Ly .
B

-
.
4%

.
vy

Mae grwp o wirfoddolwyr yn
casglu sbwriel yn yr Eglwys
Newydd yn fisol am dri chwarter
awr ar fore dydd Sadwrn ac yn
cymdeithasu dros baned yn dilyn
hynny. Cysylltwch drwy ebost &
john_hayes1@hotmail.com os oes
diddordeb ’da chi mewn ymuno &’r
criw.

Efa Gruffudd Jones, Comisiynydd y Gymraeg, fydd

Cy|Ch CiﬂiO ein siaradwraig wadd. Os oes unrhyw un yn dymuno
dod atom o’r newydd, dylid cysylltu 8 Paul Morgan
Cymraeg Caerdydd dgmai com). °

(ebost: cylch.cinio@gmail.com).

Bethan Whittall

Daeth nifer dda iawn i westyr New House ar
nos Lun, 7 Hydref, ar gyfer swper agoriadol
Cylch Cinio Cymraeg Caerdydd. Braf oedd
cael croesawu tuag ugain o ffrindiau newydd
atom i fwynhau noson o gymdeithasu. Ein gwr
gwadd oedd Guto Harri, mab o'r ddinas, a
hyfryd oedd cael cwmni ei fam, Mrs Lenna
Pritchard Jones.

Mae ein siaradwr wedi troi mewn cylchoedd
amrywiol yn ystod ei yrfa a chawsom straeon
difyr am ei gyfnod yn gweithio i Boris Johnson.
Roedd Guto'n ein pryfocio fel cynulleidfa i
feddwl am yr agweddau tebyg rhwng Lloyd
George a Johnson — rhywbeth i gnoi cil arno
efallai — a beth roeddem yn ei ddisgwyl gan ein
gwleidyddion.

Cynhelir ein cyfarfod nesa ar 4 Tachwedd,; Wyn Rees, Llywyddy ¢

Cymdeithas Gymraeg

Rhiwbeina

Ar nos Lun, 21 Hydref, croesawodd ein Cadeirydd,
lona Edwards, aelodau’r gymdeithas i'r cyfarfod, ac
yn arbennig ein siaradwr gwadd, yr adarwr a’r
naturiaethwr adnabyddus Daniel Jenkins-Jones.

Dywedodd Daniel ei fod yn wreiddiol o Sir
Gaerfyrddin ond yn byw ers blynyddoedd maith gyda’i
deulu yng Nghaerdydd. Mae Daniel yn llais
adnabyddus ar Radio Cymru, yn arbennig ir
boregodwyr ac ar raglen Shan Cothi, a bu'n gweithio
i'r BBC ers blynyddoedd maith.

Testun ei sgwrs oedd ‘Adar Rhyfeddol’, a
chyflwynodd drwy gyfrwng sgwrs a sleidiau rai o
ffeithiau rhyfeddol byd yr adar. Roedd rhai o’r adar yn
adar cyffredin i'n gerddi ac uwch ein pennau ac
ambell un arall yn ddieithr ond yn rhyfeddol. Wyddoch
chi nad yw’r wennol ddu fyth yn glanio ar y ddaear,
dim ond i nythu a bwydo’i chywion? Wyddoch chi nad
yw cyw y wennol ddu yn glanio am ddwy flynedd
gyntaf ei bywyd ond yn llwyddo i hedfan ac aros yn
Ne'r Affrig cyn dychwelyd? Wyddoch chi fod benyw

titw tomos las yn dodwy ei phwysau ei hun wrth
sefydlu ei nyth a chreu teulu bychan newydd?

Yn Ol Daniel yr aderyn sy'n cipio’r wobr am
ymdrech yw’r rhostog gynffonfraith: bydd raid i chwi
ymchwilio i ddarganfod pam ! Stori ryfeddol !

Diolchwyd i Daniel am ei sgwrs hynod ddifyr ac
addysgiadol — y cyfan wedi ei gyflwyno mewn
Cymraeg graenus a naturiol.

Merched y Wawr

Caerdydd

Ein gWwr gwadd ym mis Hydref oedd y cerddor,
cyfansoddwr a’r darlledwr o Gaerdydd, Geraint
Lewis. Cafodd Geraint yrfa glodfawr ac amrywiol ym
myd y celfyddydau a'r cyfryngau. Rhoddodd gipolwg
cyfareddol i ni ar fywydau tair cyfansoddwraig
ddawnus o Gymru.

Y gyntaf oedd Morfydd Llwyn Owen a anwyd i
deulu cerddorol yn Nhrefforest yn 1891. Astudiodd
gerddoriaeth ym Mhrifysgol Caerdydd ar adeg o
ffyniant cerddorol yn y ddinas - dwy neuadd
gyngerdd, gwyl gerdd o fri a cherddorfa dan
arweiniad Henry Wood. Yn 1912, cafodd Morfydd
ysgoloriaeth i astudio yn Academi Gerddoriaeth
Frenhinol Llundain. Roedd yn aelod o ddau gylch
cymdeithasol tra gwahanol — y grwp dylanwadol o
Gymry Llundain o gwmpas Lloyd George, ar cylch
Bohemaidd yn Hampstead oedd yn cynnwys D H
Lawrence ac Ezra Pound. Ffynnodd ei gyrfa fel

cyfansoddwraig ac fel mezzo-soprano, ac enillodd
nifer o wobrau ac anrhydeddau am ei gwaith. Yn
anffodus, bu farw yn 27 oed ar 6l salwch sydyn, a
heb lawn gyflawni ei photensial cerddorol.

Bu Morfydd yn  ysbrydoliaeth ir ail
gyfansoddwraig, Grace Williams o’r Barri, a anwyd
yn 1906 i deulu cerddorol arall. Astudiodd hithau
hefyd ym Mhrifysgol Caerdydd ac yna yng Ngholeg
Cerddoriaeth Brenhinol Llundain lle’r oedd yn un o
ddisgyblion benywaidd Ralph Vaughan Williams: ‘my
honourable nieces’ fel y'u galwai. Roedd yn
gyfansoddwraig gynhyrchiol, a’i gwaith yn amrywio o
ffantasia yn seiliedig ar hwiangerddi Cymreig,
concerti i amrywiol offerynnau a chyfansoddiadau i
gerddorfa gyfan. Roedd yn ffrindiau mawr &
Benjamin Britten.

Roedd Dilys Elwyn-Edwards, a anwyd yn
Nolgellau yn 1918, yn gyfaill i Grace. Enillodd
Ysgoloriaeth  Joseph  Parry i astudio yng

Nghaerdydd, ac yna bu'n fyfyriwr yng Ngholeg
Cerddoriaeth Brenhinol Llundain. Pan symudodd i
Gaernarfon gyda’i gwr, y Parchg David Elwyn
Edwards, daeth yn athrawes ac yn feirniad
adnabyddus, a byddai'n perfformio ar y teledu a’r
radio. Byddai Dilys yn cyfansoddi yn sgil comisiynau
gan mwyaf, ac yn arbenigo mewn caneuon Lied a
hwiangerddi Cymreig. Mae Aled Jones a Charlotte
Church wedi recordio’i chan enwocaf, ‘Mae Hiraeth
yn 'y Mér’.

Wrth glywed am yrfaoedd disglair y gwragedd
hyn, gwrando ar ddarnau o’u gwaith, a mwynhau
pytiau difyr o’u hanes personol, gallem werthfawrogi
eu doniau a'u cyfraniad i hanes cerddorol Cymru.
Diolch, Geraint.

Sylwer y byddwn yn cynnal ein cyfarfodydd am
2.30 p.m. o fis Tachwedd i fis Mawrth. Mae croeso i
unrhyw un ymuno a ni.

Joy Davies



Pobol y Cwm yn dathlu’r 50!

Bu mis Hydref yn fis o ddathlu mawr
yng Nghwmderi. Ar 16 Hydref 2024
cyrhaeddodd Pobol y Cwm garreg
filltir arbennig iawn wrth i'r opera
sebon ddathlu ei phen-blwydd yn
hanner cant. Ar ddiwrnod y pen-
blwydd darlledwyd pennod arbennig
awr o hyd o’r gyfres ar S4C gyda
sawl stori fawr yn effeithio ar nifer o’r
trigolion, gan gynnwys priodas,
genedigaeth ac  angladd. A
dychwelodd wyneb cyfarwydd iawn
ir cwm! Pobol y Cwm yw opera
sebon deledu hynaf y BBC, ac un or
operau sebon hynaf yn y byd.

| nodi’r achlysur cyhoeddwyd Ilyfr newydd, 50 Pobol y
Cwm, gan wasg y Lolfa. Diolchir i Gylchgrawn Golwg
am ganiatad i atgynhyrchu’r erthygl hon sy’n trafod y
gyfrol.

Mae’r opera sebon ‘wedi bod yn fodd o gyfoethogi
ein drama a’n llenyddiaeth ni,’ yn 6l un o
gyfranwyr llyfr newydd...

Maggie Post, Bella, Mr Tushingham, Dic Deryn, Meic
Pierce, Nansi Furlong, Reg Harries, Denzil, Eileen,
Hywel Llywelyn, Kath, Mark, Dai Ashurst, Diane, Si6n
White, Britt, Colin, Kelly...

Ydych chi’'n adnabod yr enwau yma? Wrth gwrs
eich bod chi. Dyma rai — a dim ond rhai — o
gymeriadau poblogaidd Pobol y Cwm, yr opera
sebon unigryw a gafodd ei sefydlu union hanner canrif
yn 6l, yn 1974.

Mae yna lyfr newydd yn nodi’r achlysur, 50 Pobol
y Cwm, sy'n llawn straeon ac atgofion gan y rhai a
fu’'n rhan o’r gyfres dros y blynyddoedd. Yr actorion,
wrth reswm, ond hefyd awduron, pobol sain a
chamera, rheolwyr llawr a rhedwyr, golygyddion fideo,
cynllunwyr gwisgoedd a cholur ac ati. Ambell un a
fyddai'n ymlafnio wrth eu gwaith ymhell wedi ir
actorion orffen a dianc am lasied i glwb enwog y BBC.

‘Bwriad y gyfrol ydi cael 50 o atgofion gan 50 o
bobol amrywiol sydd wedi gweithio ar y gyfres, o flaen
y camera a thu 6l i'r camera, achos roedd hi’n bwysig
ein bod ni'n cael llais o bob cyfeiriad sy’'n rhan o’r
cyfanwaith,” meddai William Gwyn, sydd wedi golygu’r
llyfr gyda Dorian Morgan, ac sy'n Gynhyrchydd ac yn
Olygydd ar y gyfres ers bron i 30 mlynedd. ‘Rydyn ni
wedi cael lleisiau o’r dechrau cynnar yna ac mae yna
leisiau diweddar iawn yna hefyd. Dw i'n gobeithio y
bydd y cyfraniadau yn dod ag atgofion ndl ir
darllenwyr.’

Roedd y stiwdio Pobol y Cwm gyntaf mewn hen
eglwys yn Broadway, Caerdydd, cyn bod cyfleusterau
teledu gan y BBC yn Llandaf, a stafell ymarfer yn
festri Capel Ebeneser, Charles Street. Mae ambell i
gyfrannwr yn cofio’r awyrgylch yn y ddau le, fel y dyn
camera, Graham Ross, a fu'n gweithio ar y gyfres am
ddegawdau, a'r actor Emyr Wyn (‘Dai Ashurst’).

Hefyd yn y llyfr mae yna atgofion gan actorion
eraill oedd yno yn y dyddiau cynnar, fel Lisabeth Miles
(‘Megan’), Gillian Elisa (‘Sabrina’) a Gaynor Morgan
Rees (‘Nerys Cadwaladr’), a rhai a ymunodd ychydig

Dathlu’r 50 drwy atgof a llun

Golygwyd gan WILLIAM GWYN o DORIAN MORGAN

yn ddiweddarach fel Ifan Huw Dafydd (‘Dic Deryn’) a
Gareth Lewis (‘Meic Pierce’), ynghyd ag ambell un
sydd yno heddiw, fel Sue Roderick
(‘Cassie’), Nia Caron (‘Anita’) a Lauren
Phillips (‘Kelly’).

Un o ddarnau difyrraf 50 Pobol y
Cwmyw cyfraniad Endaf Emlyn,
cyfansoddwr y gerddoriaeth agoriadol
bytholwyrdd. O fewn wythnosau i
gyhoeddi ei record hir Salem yn
Eisteddfod Genedlaethol Bro Myrddin,
1974, roedd John Hefin, Pennaeth
Adran Ddrama BBC Cymru, wedi
gwahodd Endaf draw i'w dy ym Mro
Morgannwg am swper, i drafod
cyfansoddi arwydd-gan i broject newydd, dros lasied o
win.

‘Mae o'n mynd ar 6l sut roedd y gerddoriaeth i fod i
groniclo bwriad y gyfres, sef bod yn rhaglen Gymraeg
boblogaidd oedd yn adlewyrchu Cymru ei chyfnod, yn
yr un modd ag yr oedd Coronation Streetyn
adlewyrchu gogledd Lloegr pan ddechreuodd y gyfres
honno,” eglura William Gwyn.

Diddorol yw darllen atgofion Lowri Glain, a fu'n
Rheolwr Llawr Cynorthwyol a Marged Parry, a fu'n
Olygydd Stori ar y gyfres — y ddwy yn ferched i ddau
sefydlydd Pobol y Cwm, John Hefin a Gwenlyn Parry.
Mae’r ddwy a chof plentyn o ymweld a&’r stiwdio yn
Llandaf wrth draed eu tadau enwog.

Mae’r Rheolwr Cynhyrchu Gwenllian Gravelle yn
cofio camu ar set y Deri Arms 30 mlynedd nél, ar ei
diwrnod cyntaf yn Is-reolwr Llawr. Crynai yn ei sgidie
wrth baratoi’r props i ‘Reg Harries’ (Huw Ceredig) a
gwnaeth wall anfaddeuol — rhoddodd botel wisgi go-
iawn o'’i flaen yn lle’r te oer oedd i fod. ‘Diolch byth,
dechreuodd Huw rolio chwerthin a thollti un arall.
Roedd Huw a fi yn ffrindiau mawr ar y set ar 6l hynny
—y cyfeillgarwch a’r teimlad o fod yn rhan o deulu yw
un o fy mhrif atgofion o fy nghyfnod yng Nghwmderi.’

Cyfres i’r ‘Cymry naturiol’

Yn ei gyflwyniad ir llyfr, mae’r Athro Jamie
Medhurst o Brifysgol Aberystwyth yn dyfynnu geiriau
Gwenlyn Parry yn' Y Cymroyn 1975 wrth s6n am
wreiddiau’r gyfres: ‘Y nod oedd cynhyrchu stwff y
byddai Cymry naturiol yn ei wylio, dim am ei fod o yn
Gymraeg, ond am ei fod o’'n ddifyr.’

Y gynulleidfa darged oedd ‘y Cymry Cymraeg nad
ydynt erioed wedi darllen Barn na’r Fanerond sy’n
byw eu bywyd bob dydd yn swn naturiol y Gymraeg.’

A yw'r ‘Cymry naturiol’ hynny’n dal i wylio’r gyfres
erbyn heddiw? ‘Mae hwnna’n gwestiwn mawr,” meddai
William Gwyn.

‘Mae Cymru wedi newid cymaint ers hanner canrif,
fel mae gwledydd a diwylliannau eraill wedi esblygu
mewn cyfnod o’r fath... Yr hyn sy’n galonogol ydi bod
yna nifer o wylwyr di-Gymraeg bellach wedi dod efo’r
isdeitlau a’r omnibws. Mae o’n parhau i ddenu’r bobol
yna na fyddai yn gwylio deunydd yn Gymraeg neu’n
darllen llawer o Gymraeg fel arall.’

Mae nifer o lenorion amlwg wedi bod ynghlwm &’r
gyfres er 1974: Eigra Lewis Roberts, Meic Povey,
Dafydd Huws, Alan Liwyd, Manon Rhys, Sién Eirian,
Geraint Lewis, Manon Eames, Catrin Dafydd,
Gruffudd Owen, Manon Steffan Ros, i enwi ond rhai.



Dechreuodd Wiliam O Roberts sgrifennu i'r gyfres
dros 30 mlynedd yn 6l. Mae’n dweud mai Pobol y
Cwm oedd y ‘noddwr’ a oedd wedi galluogi awduron i
droi at weithiau creadigol eraill. Dywed yn vy
llyfr: ‘Cymwynas fwyaf cyfundrefn sgriptio Pobol y
Cwm oedd ei hyblygrwydd hi, gan ei bod hi’'n bosib i
rywun gamu i mewn a chamu allan o'r amserlen waith,
weithiau am gyfnod o fisoedd neu hyd yn oed fwy.
Dyna pam ei bod hin deg honni bod Pobol y
Cwm wedi bod yn fodd o gyfoethogi ein drama a’n
llenyddiaeth ni.’

Roedd y diweddar William Jones, neu ‘Wil Sir Fon’
ar lawr gwlad, yn ganolog i’r gyfres am gyfnod maith —
bu’'n olygydd sgript, sgriptiwr, storiwr a chynhyrchydd
dros y blynyddoedd. Roedd yn rhan o’r tim creadigol
enwog gyda Gwenlyn Parry, Sidn Eirian a T James
Jones, ac mae rhai'n cyfeirio ato yn y llyfr fel ‘Mr
Pobol y Cwm’ ac ‘athrylith’.

Ef hefyd oedd ‘Cof y Gyfres’, gorchwyl sydd erbyn
hyn yn eiddo i Wiliam Gwyn. Beth yw cyfrinach
parhad yr opera sebon, yn ei farn e?

‘Mae Pobol y Cwm ac operdu Saesneg
fel Emmerdale, Coronation Street ac EastEnders i gyd
wedi bod yn eitha’ hirhoedlog am eu bod nhw'n
cysylltu & chynulleidfa mewn ffordd o ddweud straeon
bob dydd, yn hytrach na straeon mawr, Illawn
ffrwydradau, llawn cyffro,” meddai William Gwyn. ‘Mae
pobol yn gallu uniaethu & phrofiadau’r rhai o’r
cymeriadau maen nhw’n eu gweld ar y sgrin. Mae
hynny’n dal dychymyg pobol ac yn eu cadw i fynd yn
Ol yna’

Non Tudur

50 Pobol Y Cwm, Gol. William Gwyn a Dorian
Morgan, Y Lolfa £14.99

Pobol y Rhigwm

Dim ond dau limrig a gefais y mis hwn — o’r herwydd,
gellid cyffelybu’r broses o feirniadu a'r llwynog hwnnw
yn soned R. Wiliams Parry, ‘digwyddodd, darfu,
megis seren wib’! Wedi dweud hynny, mae’r ddau
limrig wedi plesio. Cyn tafoli, cymwys yw sbn y daeth
cerdd fach i law, hefyd, telyneg i bob pwrpas. Cefais
nodyn gan yr awdur yn sén ei bod hi'n gerdd ‘a luniais
bythefnos yn él, pan ymddangosodd llwynog ar ben y
ffens gefn yn yr ardd ... dyma ledgyfieithiad o'r gerdd
a ysgrifennais, gan feddwl y byddech & diddordeb.’
Diolch yn fawr am gael ei gweld, cefais flas arni. Mae
yma fardd, yn sicr, y tu 6l i'r gerdd ac un, dybiwn i,
sy'’n mwynhau arfer y grefft. Does dim haniaeth na
dweud amlwg. Yn hytrach, cynildeb yw’r nodwedd
gryfaf, wrth ddisgrifio’r ‘sffincs llonydd’ o lwynog yn y
ddinas, 0'i gymharu &’i gefndryd gwledig: ‘dim hela
nos i t’. Mae’r cynildeb hwnnw ar ei amlycaf yn
niweddglo’r gerdd, sy'n giplun trawiadol o natur
oeraidd y creadur nos:

Diflannu’n chwim, fel rhithgof.

Gwn dy fod yn fy llygadrythu
o’r tu draw i'r ffens.

Roedd hi'n werth cael darllen y gerdd. At hynny,
mae’r ffaith mai cyfieithiad llwyddiannus oedd hi yn ei
gwneud yn fwy o gamp. Mae’'n anodd iawn cyfieithu
barddoniaeth, heb golli rhywbeth. Fel y mae’r awdur
yn sylweddoli, chware teg, nid limrig oedd y gerdd,
felly ni ellir ei hystyried fel rhan o'r gystadleuaeth y
mis hwn — ond diolch unwaith eto amdani.

Dyma ddod at y first round proper, fel petai! Dau
limrig a gafwyd, yn nhraddodiad gorau’r mesur, yn yr
ystyr eu bod nhw'n fydryddol gywir, yn llifo’n rhwydd,
ac yn bennaf oll, yn ddoniol! Mae'’n amlwg bod vy
limrigwyr yma‘n cofio nad yw’r beirniad yn hoffi
limrigau ‘dwys’, yn yr un modd &’i fod ddim yn hoffi
halen yn y pot siwgr! Mae i bob mesur ei ddiben, a
difyrrweh yw hanfod y limrig. ‘Crafog’ yw’r ansoddair
mwyaf priodol, fydden i'n dweud, ar gyfer y naill
limrigwr a’r llall. Mae yma hiwmor ffraeth a meddwl
gwreiddiol, ac mae hynny wedi plesio. Weithiau, gall
limrigau fynd yn ystrydebol — nid felly’r tro hwn. Rwy’'n
gosod Sién Blewyn Coch fymryn ar y blaen, achos
mae ail linell Rhif 11 ychydig bach yn drwsgl, ond
dichon mai modd o hollti blew ar fy rhan i yw hynny!

Mae Rhif 11 wedi creu limrig hygyrch a chlyfar,
wnaeth beri i fi wenu (ynganer y ‘diolch’ yn ddeusill yn
y llinell glo, wrth gwrs, er mwyn bodloni’r gofynion
mydryddol), dyma fe:

Daeth llwynog i'r ardd unwaith eto,
a bwyta cyw iar — ond mae croeso.
Mae'r gath o rif naw

'di ffoi ymhell draw;

diolch byth am y baw ar y patio!

Rhif 11

Mae syniad Sién Blewyn Coch yn wreiddiol iawn,
sef llwynog yn codi ofn arno ef ei hun! Gwych iawn,
mae e wedi’i ysgrifennu mor rwydd, fel bod rhywun yn
delweddu’r holl beth. Mae’r defnydd o eirfa goeth yn yr
ail linell — mewn limrig — yn ychwanegu at hurtrwydd y
sefyllfal Mae gyda fi deimlad mai hwntw yw’r llwynog
o dan sylw, gan ei fod yn cyfeirio ato ef ei hun fel
‘cadno’! Beth bynnag, limrig crwn, gwirioneddol
ddoniol, sy’'n bendant yn teilyngu’r wobr gyntaf:

Daeth llwynog i'r ardd unwaith eto,
Cilwenodd yn falch wrth ymlwybro;

Pan welodd y drych

Yng nghysgod y gwrych

Dychrynodd gan ddweud, ‘Gwelais gadno!’

Sién Blewyn Coch

Diolch i’r ddau limrigwr, felly; fe gawsoch chi hwyl arni.
Nid pa faint, ond pa rai, oedd hi’r mis hwn. Gobeithio y
bydd testun tymhorol y mis nesaf yn ysbrydoli mwy o
rigymwyr i gystadlu, ac y bydd hi'n gystadleuaeth arall
o safon.

Aron Pritchard

Anfonwch eich cynigion erbyn 25 Tachwedd at:

eirianagwilym@gmail.com
Gwobr: Tocyn llyfr: £10

Enillydd Pobol y Rhigwm
Gwen Emyr, Radur

Cystadleuaeth mis Tachwedd
Triban: Carol




Merched y Wawr

Y Felin

Ym mis Hydref daeth Swyn
Williams i siarad & ni am ei
llwyddiant ym maes rhwyfo

arfordirol a rhwyfo afon. Mae Swyn
yn dod o Dinas, Sir Benfro, ac yn
nith i mi. Mae hi'n berson
cystadleuol iawn, rhywbeth syn
rhedeg yn ein teulu!

Oherwydd problem aliniad ei
choesau, fedrai Swyn ddim rhedeg,
a dechreuodd hi nofio yn
llwyddiannus, ond erbyn cyrraedd
adeg TGAU penderfynodd
ganolbwyntio ar waith ysgol. Ar 0l
TGAU ymunodd & Chlwb Teifi yn
4/2016 ac erbyn yr haf roedd hin
gwneud treialon amser 4K ar gyfer
Pencampwriaethau’r Byd yn
Monaco, 9/2016. Cyn mynd yno
bu’n rasio yng Nghorc, ac yn Monaco daeth yn 20fed
yn y byd - hynny’'n arbennig iawn o ystyried mai dim
ond ers chwe mis y bu hi’'n rhwyfo!

Yn 2018 dyma ddychwelyd i rwyfo, a rhwyfo dwbl y

tro hwn; yn Poole roeddent yn 3ydd a dau bar o Gymru
ar y podiwm, ac ymlaen i Victoria yng Nghanada, lle

daeth hi a’i phartner yn 5ed. Yn ystod haf 2019
graddiodd Swyn gyda Dosbarth 1af ar 6l cwtogi ar y
rhwyfo a chanolbwyntio ar ei haddysg. Wedyn bu’'n
gweithio fel cynorthwyydd dysgu lle bu hi’n gyfrifol am
griw o ddisgyblion ag anghenion dwys iawn.

Ym mis Medi 2020 cychwynnodd ar
radd Meistr yng Nghaerwrangon a
dechreuodd rwyfo afon, ac yn 3/2021
cymerodd ran ym
Mhencampwriaethau’r Prifysgolion, fel
unigolyn a rhwyfo dwbl. Yn y dwbl
roeddent yn 8ed i gyd.

Haf 2021 - pencampwriaeth
Prydain yn 6l ar y mér, a wedyn mynd
i Bortiwgal 10/2021 fel GB1 mixed
doubles. Yno roedd y mér yn arw ac
fe gollodd amser, a chael anaf i'w
hysgwydd, ond fe wnaethon nhw
orffen yn 19eg drwy’r byd.

Ar 0l cael ei gradd Meistr ymunodd
Swyn &’r Heddlu. Oherwydd gwaith
shift roedd yn anodd mynd i
ymarferion rhwyfo, a bellach mae
Swyn yn gwneud cross fit ac yn codi pwysau. Mae’'n
bwriadu gwneud hanner marathon Caerdydd yn 2025
er mwyn codi arian i elusen canser y fron; mae hi
hefyd am ymuno & chriw Rhondda Triathlon.

Siwan Hill

Theatr y Sherman i Lwyfannu
Yr Hugan Fach Goch

Wedi'i hysgrifennu gan Katie Elin-Salt ai
chyfarwyddo gan Alice Eklund, mae’r sioe gerdd
newydd sbon hon yn gyflwyniad perffaith i theatr i
blant tair i chwe blwydd oed. Perfformir Yr Hugan
Fach Goch yn Theatr y Sherman (27 Tach 2024 - 4
lon 2025) wedi taith i bum lleoliad yn ne Cymru ym
mis Tachwedd. Caiff fersiwn Saesneg o'r sioe, Little
Red Riding Hood, ei pherfformio ochr yn ochr a'r
Gymraeg.

Yn y cyfamser, mae A Christmas Carol, sioe
Nadoligaidd hynod Ilwyddiannus 2021 y cwmni i bawb
saith mlwydd oedd neu’n hyn, yn dychwelyd i Theatr y
Sherman (22 Tach 2024 - 4 lon 2025)

Yn llawn caneuon a chwerthin, y fersiwn newydd
hon o stori glasurol Yr Hugan Fach Goch yw'r stori y
mae pawb yn ei charu, ond gyda thro blasus a hyfryd
ychwanegol. Caiff ei pherfformio mewn
amgylchedd anffurfiol gyda
pherfformiadau ar wahan; Yr Hugan
Fach Goch yn Gymraeg - cyfieithiad Lily
Beau o'r fersiwn Saesneg, Little Red
Riding Hood.

Nadolig! Yr anrhegion sy’n bwysig,
on’d ife? Eu rhoi a'u derbyn (ond yn
bennaf eu derbyn). O leiaf dyna mae
Coch yn ei feddwl! ... yn enwedig pan
ddaw clogyn coch newydd hynod o cwl
yn ei hosan! Ond pan aiff Coch ar goll
yn y goedwig ar y ffordd i dy ei nain,
mae’n cyfarfod & blaidd liwglyd sy’n
dangos iddi efallai bod mwy it Nadolig

na jyst chwarae gyda’i theganau newydd.

Dywedodd yr awdur Katie Elin-Salt, a ysgrifennodd
Hansel a Gretel/Hansel and Gretel, sioe Nadolig
Stiwdio Theatr y Sherman i blant tair i chwe blwydd
oed y llynedd: ‘... dwi'n gobeithio bod y stori hon yn
helpu plant i archwilio’r holl bethau a all wneud i bob
Nadolig deimlo mor arbennig - cariad, chwerthin,
llawenydd, cyffro ac amser o ansawdd gyda'n pobl
orau.’

Ers dros hanner can mlynedd, mae cynyrchiadau
Nadolig Theatr 'y Sherman wedi cyflwyno
cenedlaethau o blant o bob rhan o Gymru i hud y
theatr, gyda dehongliad difyr o straeon cyfarwydd. Yn
y blynyddoedd diwethaf, mae sioeau Nadolig Stiwdio’r
cwmni yn draddodiadol wedi cynnig tro llawen, cyfoes
ar stori dylwyth teg boblogaidd, ochr yn ochr a sioe ar
raddfa fwy yn y Prif Dy i blant hyn.

Cefnogir gan Theatr Genedlaethol Cymru.

12


https://www.shermantheatre.co.uk/event/yr-hugan-fach-goch/?lang=cy
https://www.shermantheatre.co.uk/event/yr-hugan-fach-goch/?lang=cy
https://www.shermantheatre.co.uk/event/little-red-riding-hood/?lang=cy
https://www.shermantheatre.co.uk/event/little-red-riding-hood/?lang=cy
https://www.shermantheatre.co.uk/event/a-christmas-carol-2/

Siaradwyr Cymraeg Newydd

Sir Benfro-

Gwyliau de Sir Benfro

‘Bydd angen i ni gael un wythnos arall o wyliau cyn
wythnos hanner tymor’, dywedais wrth Eirian, cyn ei
bod hi'n dychwelyd i gysodi rhifyn Tachwedd Y
Dinesydd a chyflawni ei dyletswyddau fel Bardd y Mis,
Radio Cymru — efallai y byddwch chi wedi ei chlywed
yn darllen barddoniaeth cyn i chi ddarllen y geiriau
hyn!

Siaradon ni ychydig am fynd i Gernyw ond yn y
diwedd aethon ni i waelodion Sir Benfro. Dim ond
unwaith o’r blaen rydym wedi defnyddio cwmni
gwyliau Coastal Cottages, (coastalcottages.co.uk),
sydd yn fenter deuluol ac wedi bod wrthi ers dros
ddeugain o flynyddoedd. Ar y wefan des i ar draws
Clayford Cottage sydd tua thair milltir uwchben
Llanusyllt — dyna’r gair Cymraeg am Saundersfoot - a
Dinbych-y-pysgod. Nid Troed Saunders! Mae tua
hanner ffordd ar heol gul o'r enw Heol Clayford sy’n
cysyllitu'r A477 a’r A478.

Roedd y lluniau o’r bwthyn yn apelio ac yn wir
doedd dim prinder lle — mae e'n fwy o faint na'n
cartref yma yng Nghaerdydd a dweud y gwirl Mae'r
perchennog, Brian, yn byw drws nesaf yn ei fwthyn
yntau — blwyddyn neu ddwy yn hyn na ni siwr o fod ac
yn drydanwr wedi ymddeol i bob pwrpas ond yn dal i
‘ddiflannu’ am rai oriau i wneud ambell i jobyn yn ei
fan fach las!

Mae Brian yn ‘cadw fisitors’ ers 2007 a diddorol
iawn yw darllen sylwadau pobl fel ni yn y llyfr
ymwelwyr. Dont yn gyson o Loegr a hyd yn oed i lawr
o’r Alban. Talon ni £500 yn lle £649 gan ein bod wedi
bwcio ond wythnos o flaen llaw. Bargen a dweud y
gwir a gwych o le i aros a digonedd o le — teledu
anferth yn y lolfa eang, un arall yn y gegin ac un yr un
mewn tair ystafell wely. le, dyna chi, 5 set deledu!

Rhaid dweud ein bod ni'n ffodus iawn a&’r tywydd.

Llanusyilit

Gwilym Dafydd

Braidd dim glaw ond
gwyntog ar ddau
ddiwrnod, 15 neu 16
gradd Celsiws sawl
diwrnod ac eli haul
ar fy nhrwyn!
Hyfrydwch oedd
cerdded rhai o
Iwybrau’r arfordir a
rhai o’r traethau -
cyfarwydd iawn
mae’'n siwr i rai
ohonoch: Dinbych-y-
pysgod, Llanusyilit,
Llanrhath (enw
Cymraeg Amroth) a
Wiseman’s Bridge —
oes unrhyw un yn ei
alw yn Bont Dyn
Doeth?

Hyfryd hefyd oedd talu ymweliad &'r canlynol — hyd
y gwn dw i erioed wedi bod yno o’r blaen — Arberth,
Maenclochog a ndl mewn i Sir Gaerfyrddin — pentref a
thraeth Pentywyn neu Pendine.

Dinbyc'fr- y-pysgod

Heblaw am brynu a mwynhau coffi a danteithion
blasus pan fyddwch ar wyliau, mae’'n bwysig hefyd
prynu copi o ambell bapur bro wrth deithio mewn
ardaloedd eraill o Gymru. Methais brynu copi o’r
cylchgrawn Golwg ar y dydd lau a Gwener ond
prynais gopi o Clebran mis Hydref, sef papur bro’r
Preseli, mewn siop bapurau yn Arberth os cofiaf yn
gywir. A phen-blwydd hapus a llongyfarchiadau i
bapur bro Clebran — hanner cant oed ym mis Rhagfyr.

Coffi a Chlonc

Mae angen rhoi cyhoeddusrwydd i sesiynau Coffi a
Chlonc weithiau a rhoi gwybod ir rhai sy'n holi
amdanynt, yn enwedig yn nhymor yr Hydref wrth
iddynt ailgychwyn wedi gwyliau’r haf.

Ar ddydd lau cynta’r mis mae gen i 3 sesiwn Coffi a
Chlonc ac mae’r tri yn wahanol o ran cynnwys a
lleoliad. Ond croeso i bawb roi cynnig arnynt: Clonc
CECC, sef Cyngor Eglwysi Cymraeg Caerdydd, ym
mwyty llawr uchaf siop John Lewis rhwng 11 a 12 o’r
gloch; Clonc y Castell, caffi neu tu allan os yw hi’n
braf rhwng 1 a 2; ac un newydd yw Clonc Llyfrgell yr
Ais, Llawr rhif 4 rhwng 3 a 4 o’r gloch. Cewch chi de
neu goffi am ddim yno!

Mae Oedfa Swmiaid Hapus hefyd wedi ailgychwyn
ar ddydd Sul cyntaf y mis ond amser newydd sef 9:05
—9:45 nos Sul yn hytrach na 9:00-9:40 y bore. Croeso
i bawb ymuno & ni yn y gweithgareddau uchod — holer
eirianagwilym@gmail.com os am ragor o fanylion.


mailto:eirianagwilym@gmail.com

Anna Waring, lolo Morganwg, a Chrynwyr Castell-
nedd a Chernyw (Rhan 9)

Symudodd Peter Price (1739-1821), ei wraig, Anna
Tregelles (1759-1846), a'u plant, o Gernyw i ardal
Castell-nedd yn 1801, pan ddaeth Peter yn rheolwr
Gwaith Haearn Mynachlog Nedd. Yn y gyfres hon o
erthyglau am y teulu hynod ddylanwadol hwn o
ddiwydianwyr a dyngarwyr, yr ydym wedi
canolbwyntio’n arbennig hyd yma ar Peter ac Anna
Price a’u teulu agos, ac yn enwedig eu mab, Joseph
Tregelles Price (1784-1854), a’'u mab-yng-nghyfraith,
Elijah Waring (1787-1857). Ond gwelwyd rhai o'u
teulu ehangach hefyd yn symud i ardal Castell-nedd,
ac mae’n werth oedi gydag ambell un o’r rheini.

Crybwyllwyd un ohonynt ar ddiwedd ein herthygl
ddiwethaf, sef Edwin Octavius Tregelles (1806-86).
Mab ydoedd i frawd Anna Price, sef Samuel Tregelles
(1766-1831), a oedd yn un o’r partneriaid yn y cwmni
o Grynwyr a berchnogai Ffowndri Perran yng
Nghernyw a Gwaith Haearn Mynachlog Nedd. Ganed
Edwin yn Aberfala (Falmouth), ond yn 1820, pan oedd
yn 13 oed, cafodd ei brentisio'n beiriannydd i'w
gefnder, Joseph Tregelles Price, a oedd erbyn hynny
wedi dilyn ei dad, Peter Price, yn rheolwr y gwaith
haearn ym Mynachlog Nedd.

Yn ogystal & gweithio ym Mynachlog Nedd,
teithiai Edwin yn helaeth i arolygu prosiectau ar gyfer
cwsmeriaid ac i gasglu archebion. Er enghraifft, bu ar
ymweliad & Youghal yn Swydd Corc yn Iwerddon yn
1830, a chyfarfod yno & Jenepher Fisher (1808-44),
merch i felinydd o Grynwr, a ddaeth yn wraig iddo yn
1832. A byddai teithio eang a chyson, ar draws
Prydain a’r tu hwnt, yn nodwedd ar ei fywyd ar ei hyd.

Yn niwedd 1831, aeth Edwin yn beiriannydd sifil
ar ei liwt ei hun. Yn y swyddogaeth honno, bun
gyfrifol am oruchwylio cyflwyno goleuni nwy i nifer o
drefi, gan gynnwys Merthyr Tudful yn 1835. Bu hefyd
yn gysylltiedig &r gwaith o godi rhai rheilffyrdd
newydd ac o ddarparu cyflenwadau dwr a
charthffosiaeth ar gyfer rhai trefi. Yna, yn 1850,
ymsefydlodd yn Shotley Bridge yn Swydd Dyrham,
gan ymwneud & gweithfeydd tunplat a glo yno, er iddo
barhau hefyd i deithion eang. Ac ystyrir ef yn
beiriannydd digon pwysig i haeddu cofnod yn yr
Oxford Dictionary of National Biography.

Daeth Edwin Tregelles hefyd yn arweinydd
amlwg ymhlith y Crynwyr. Cafodd ei fagu yn eu plith,
ac wedi cyfnodau o ymryson enaid ac o wrthgilio
ysbrydol, gallai dystio: ‘Towards the middle of 1826
light seemed to force its way to my soul, and |
gradually became enamoured with the love and
cheered by the hope of the gospel.” Yn dilyn ei
dréedigaeth, dechreuodd bregethu ymhlith y Crynwyr

yn Rhagfyr 1827; fe’i gwnaed yn weinidog yn eu plith
yn 1837; ac yna, yn 1853, fe'i gwelwn yn rhoi’r gorau
i'w waith fel peiriannydd er mwyn ymroi yn llwyr i waith
Cristnogol a dyngarol. Roedd teithio eang yn nodwedd
ar ei waith Cristnogol hefyd, gan gynnwys teithiau
cenhadol i'r Caribi (1843-44) a Norwy (1846).

Lluniodd ei ferch, Sarah E. Fox, fywgraffiad i'w
thad a gynhwysai ddyfyniadau helaeth 0’
ddyddiaduron, ei lythyrau a’i bapurau eraill. Mae’n
gyfrol sylweddol o dros 450 o dudalennau. Fe’i
cyhoeddwyd yn 1892 ac mae ei theitl yn adlewyrchu’r
ddwy brif wedd ar ei yrfa: Edwin Octavius Tregelles:
Civil Engineer and Minister of the Gospel. (Mae copi
digidol o’r bywgraffiad ar wefan yr HathiTrust: https://
www.hathitrust.org/.) Mae’'n gyfrol hynod ddiddorol ar
sawl cyfrif, nid lleiaf oherwydd y cipolwg a gawn ynddi
ar rwydweithiau’r Crynwyr ym Mhrydain a’r tu hwnt.

Daeth y Crynwyr (neu ‘Gymdeithas y Cyfeillion’) i
fod tua chanol y 17eg ganrif. Fel y Bedyddwyr a’r
Annibynwyr, roedd yn un o’r carfannau Cristnogol
anghydffurfiol a ymneilltuodd oddi wrth yr Eglwys
Wiladol (neu’r Eglwys Anglicanaidd) yn y cyfnod
hwnnw, a chael eu herlid yn fawr o’r herwydd.
Darlunnir yr adeg gythryblus honno yn eu hanes, a’r
modd yr aeth nifer o’r Crynwyr i Bensylfania oherwydd
yr erledigaeth, yn nofelau Marion Eames, Y Stafell
Ddirgel (1969) ac Y Rhandir Mwyn (1972). Ac mae’n
werth nodi, gyda llaw, fod Marion Eames yn gweithio
i'r BBC yng Nghaerdydd pan gyhoeddwyd y nofelau
hynny.

Er i'r Crynwyr fod yn gorff crefyddol cymharol
fach ar hyd eu hanes, dros y blynyddoedd bu nifer
arwyddocaol o'u plith yn bur ddylanwadol fel diwygwyr
cymdeithasol ac fel ffigurau amlwg yn y bywyd
cyhoeddus. Mae hynny'n arbennig o wir ym myd
masnach, diwydiant a gwyddoniaeth, fel y tystia
enwau adnabyddus megis Barclay a Lloyd ym myd
bancio; Fry, Rowntree a Cadbury ym myd cynhyrchu
melysion; Clark ym myd gwneud esgidiau; ac Allen &
Hanbury ym myd fferylliaeth.

Un peth a nodweddai’r Crynwyr oedd bod llawer
ohonynt yn perthyn i'w gilydd, yn rhannol oherwydd y
rheidrwydd iddynt briodi Crynwyr eraill neu gael eu
diarddel o’r mudiad. Soniodd B. M. Lodwick, er
enghraifft, mewn erthygl bwysig ar deulu Peter ac
Anna Price yn The Welsh Journal of Religious History
yn 2010 am y ‘Quaker “networked family” whereby the
sometimes complex pattern of intermarriage among
Quaker families also fostered particularly dense
networks of kinship and of business and financial
obligations arising from such relationships’. Cawn
enghreifftiau clir o hynny yng nghofiant Edwin
Tregelles, oherwydd ble bynnag yr ai ar ei deithiau,
deuai ar draws Crynwyr a oedd yn bur amlwg mewn

meysydd amrywiol, a sawl un ohonynt yn perthyn iddo
rywle ar hyd yr achau.

Roedd nifer da o blith ei ddeugain o gefndryd a
chyfnitheroedd yn weithgar ym myd masnach a
diwydiant; ac yn y cyd-destun hwnnw, yn ogystal a
chyfeiriadau niferus at ei gefndryd ym Morgannwg,
gwelwn yng nghofiant Edwin amryw gyfeiriadau at ei
ymwneud agos &r diwydianwyr a gwyddonwyr o
Gernyw, Robert Were Fox (1789-1877) a Charles Fox
(1797-1878), a oedd hefyd yn gefndryd iddo. Roedd
gan y ddau ddiddordeb mawr ym myd daeareg a
botaneg, ac mae’r gerddi nodedig a gréwyd ganddynt
yng Nghernyw yn gyrchfannau ymwelwyr hyd heddiw.

Dechreuodd Edwin Tregelles gadw dyddiadur ym
mis Medi 1828. Dywedodd yr adeg honno mai ei
reswm dros wneud hynny oedd ei gred y byddai
cofnodi cyflwr ei enaid yn gymorth iddo ar ei
bererindod ysbrydol. O gofio bod ei gofiant yn
cynnwys llawer iawn o ddyfyniadau o’i ddyddiadur a
bod Edwin yn weithgar fel gweinidog ymhlith y
Crynwyr, nid yw'n syndod fod materion ysbrydol a
gweithgareddau uniongyrchol grefyddol yn cael cryn
sylw yn y gyfrol honno. Ond ceir llawer o sén ynddi
hefyd am ei weithgarwch dyngarol, ac mae’r gyfrol ar
ei hyd yn dyst iw ymroddiad fel diwygiwr
cymdeithasol. Yn y cyd-destun hwnnw, gwelwn dri
maes yn codi eu pen yn gyson.

Dirwest yw un ohonynt. Roedd nifer o'r Crynwyr
yn ymwneud ar fasnach mewn cwrw — roedd gan
Elijah Waring, er enghraifft, gysylltiadau & bragdy yn
Llangatwg (Cadoxton-juxta-Neath) — ond roedd llawer
ohonynt hefyd yn weithgar iawn yn y mudiad dirwest,
symudiad poblogaidd a gododd yn ystod y 19eg ganrif
yn ymateb i'r problemau teuluaidd a chymdeithasol
difrifol a achosid gan oryfed, yn enwedig yn y trefi
diwydiannol newydd. Dynar Crynwr John Cadbury
(1801-89), er enghraifft, sylfaenydd y cwmni siocled
enwog yn Birmingham. Roedd yn ddirwestwr pybyr a
hyrwyddai yfed siocled yn lle alcohol.

Cefnogai nifer o Grynwyr ardal Castell-nedd ac
Abertawe y mudiad dirwest yn frwdfrydig, gan
gynnwys aelodau o deulu Peter ac Anna Price, megis
eu merch, Junia, a ddosbarthai'n ddiwyd bamffledi yn
annog dirwest. Byddent yn cynnal nosweithiau darllen

Taflais yn Perfformio
yng Ngwyl Llais

tractau dirwestol ar eu haelwyd, a sonia Edwin
Tregelles yn ei ddyddiadur am fynychu cyfarfodydd o’r
fath. Roedd Edwin yn daer yn erbyn yfed alcohol, a’r
rheswm iddo adael Gwaith Haearn Mynachlog Nedd
yn niwedd 1831 oedd am nad oedd yn barod i fod
ynglyn a chynhyrchu peiriannau ar gyfer bragdy yng
Nghasnewydd.

O’r ochr arall, byddai Edwin mewn cydymdeimlad
llwyr & pholisi Gwaith Haearn Mynachlog Nedd o
beidio & chynhyrchu arfau rhyfel. Roedd teulu Peter ac
Anna Price yn selog eu cefnogaeth it mudiad
heddwch. Byddai eu merch Junia, er enghraifft, yn
dosbarthu pamffledi o blaid heddwch yr un mor ddiwyd
ag y dosbarthai dractau dirwestol. Ac fel y gwelwn o’i
gofiant, bu Edwin yn gyson ei gefnogaeth i achos
heddwch. Fel y nodwyd mewn erthygl flaenorol yn y
gyfres hon, roedd cefnder Edwin, Joseph Tregelles
Price, yn un o brif sylfaenwyr y Gymdeithas Heddwch
yn 1816 ac yn llywydd cyntaf y gymdeithas honno; ac
un or pethau cyntaf a wnaeth Edwin wedi iddo
gyrraedd Cymru, yn 13 oed, yn Chwefror 1820 oedd
mynychu cyfarfod heddwch yn Abertawe yng nghwmni
ei gefnder Joseph. Ac ymhen blynyddoedd wedyn,
gwelwn Edwin yn mynd ati i godi cronfa i gynorthwyo’r
rheini a ddioddefai yn sgil y rhyfel a dorrodd allan
rhwng Ffrainc a Phrwsia yn 1870.

Pwnc arall sy'n cael sylw cyson yng nghofiant
Edwin Tregelles yw ei wrthwynebiad i gaethwasiaeth.
Mewn llythyr at Joseph Tregelles Price o Jamaica yn
1844, soniodd Edwin am lafur mawr Joseph o blaid
heddwch a rhyddid. Meddai, ‘Often have | been
reminded of thy many late rides, to Swansea and
back, labouring in the cause of peace and freedom,
when | was thy occasional companion.’” Fel y nodwyd
yn yr erthygl ddiwethaf yn y gyfres hon, ymgyrchodd
Joseph Price a’i deulu yn daer am flynyddoedd o blaid
rhyddhau’r caethweision yn Jamaica a thiroedd tramor
eraill Prydain. Ymgyrchodd Edwin yntau dros eu
rhyddhau; ond y gwahaniaeth yn ei achos ef yw iddo
dreulio cyfnod yn y Caribi yn 1843—44 yn gweld drosto
ei hun y sefyllfa yno yn sgil rhyddhau’r caethion ddeng
mlynedd ynghynt.

(I'w barhau)

A ninnau ond wedi ailgydio yn ymarferion ers mis, dyma hanner cant o
g6r Taflais yn ymuno & band Rogue Jones fel rhan o berfformiadau Gwyl
Llais. Dyma Wyl gerddoriaeth sy'n cael ei chynnal yn flynyddol yn y
brifddinas; roedd hi’'n fraint i'r c6r dderbyn gwahoddiad i fod yn rhan o
berfformiad y band arbennig hwn. Rogue Jones oedd yn fuddugol yng
nghystadleuaeth gwobr gerddoriaeth Gymreig y flwyddyn yn 2024, a
dyma oedd eu gig olaf am rai blynyddoedd.

Ary liwyfarilgyda

nes

Wedi mis o ddysgu’r darnau, fe dreuliom ni’r diwrnod yn ymarfer gyda’r
band yn y Bae cyn perfformio i gynulleidfa egniol Canolfan y Mileniwm ar
y nos Sadwrn. Hoffai'r cér ddiolch i'r band am y gwahoddiad ac am gael
ymuno & nhw yn y gig - yn sicr, bydd y perfformiad yn aros yn y cof am
gryn amser.

Rydym wedi mwynhau gweld cynifer o wynebau newydd yn ymuno a

ni yn Taflais eleni, gyda dros 100 o bobl ifanc Caerdydd yn rhan o'r cor
bellach.

SALEM, TREGANNA

Unwaith eto, mae wedi bod yn
brysur yn Salem drwy gydol y mis,
ac rydym yn falch o weld cymaint o
bobl y troi atom ar y Sul ac yn
ystod yr wythnos. Cofiwch fod
croeso i bawb.

Diolchgarwch

Cafwyd gwasanaeth Diolchgarwch
hyfryd o dan ofal yr Ysgol Sul ar 6

NEWYDDION O'R EGLWYSI

Medi, a diolch i bawb wnaeth
gymryd rhan a pharatoi ato.
Bedydd

Braint oedd cael bedyddio Saran,
merch fach Esyllt a Gerallt, fore
Sul 13 Hydref.

Sul Gweithgareddau

Fore Sul, 13 Hydref, cafwyd cyfle i
wneud pob math o weithgareddau
yn yr Ysgol Sul, yn amrywio o golff
dan do a Connect 4 mawr i
addurno bisgedi a chreu melinau
gwynt. Daeth nifer fawr o blant a
phobl ifanc i fwynhau'r
gweithgareddau, ac rydym yn
eithaf sicr fod rhai o’r oedolion yn
ysu am gael ymuno yn yr hwyl
hefyd! Diolch yn fawr i bawb a fu'n
trefnu ac yn arwain y
gweithgareddau.

Gwasanaethau

Cofiwch am drefn gwasanaethau’r
Sul. Mae oedfa’r bore am 10:30 yn
dilyn y patrwm arferol, ac Ysgol
Sul i’r plant. Cynhelir oedfa’r hwyr
am 6:00. Ar y cyfan, cynhelir y
rhain dros Zoom, ar wahén i'r Sul
cyntaf o’r mis, pan fyddwn yn y
festri. Cynhelir y gwasanaethau
Nadolig ddydd Sul, 15 Rhagfyr.

Gweithgareddau eraill

Adran yr Urdd Salem — i unrhyw
blentyn oedran cynradd — ’sdim
raid i chi fod yn aelod yn Salem —
am yn ail nos lau rhwng 6:00 a
7:00.

Clwb Brecwast i rieni a phlant /
babanod o dan oed meithrin - Bore
Mercher 6 a 20 Tachwedd a 4
Rhagfyr rhwng 9:45 a 11:15.

Clwb y Bobl Ifanc — cafwyd hwyl
garw yn y Clwb y mis hwn, pan
aeth criw o’r bobl ifanc i fowlio deg
i lawr yn y Bae.

Y digwyddiad nesaf yw
penwythnos i ffwrdd ddydd
Sadwrn, 16 Tachwedd, tan ddydd
Sul, 17 Tachwedd. Croeso i bawb.
Cysylltwch os oes gennych
ddiddordeb.

Clwb Coffi — fore Gwener rhwng
11:00 a 12:00. Croeso i unrhyw un
ymuno am goffi, sgwrs a
chwmniaeth.

Clwb Darllen — ar nos Fawrth am
8:00, unwaith y mis fel arfer.
Cysylltwch os oes gennych
ddiddordeb.

Gwelir mwy o fanylion ar Facebook
neu ar wefan Salem:
Capelsalem.org.

BETHLEHEM,
GWAELOD-Y-GARTH

Oedfaon ac Ysgol Sul [YS] (am
10:30 a.m.)
Mis Tachwedd:

3 Oedfa Gymun - Delwyn Sion
10 Parchg Dafydd Andrew Jones
17 Glenys ac Anthony Evans
24 Parchg Robin Wyn Samuel

Ar Sul 10 Tachwedd, Sul y Cofio,
bydd dwy funud o ddistawrwydd
am 11:00 y bore o flaen cofebau ar
draws gwledydd Prydain, yn nodi
llofnodi'r cadoediad a ddaeth a'r
Rhyfel Byd Cyntaf i ben ar 11
Tachwedd 1918. Bydd plwyf
Pentyrch a nifer o drefi a phentrefi
eraill cyfagos yn dilyn yr un
patrwm. Er i mi fynd heibio i’r
gofeb yn y pentref dros gyfnod o
45 o flynyddoedd bellach, nid
oeddwn, tan yn ddiweddar, wedi
talu gormod o sylw i'r enwau oedd
arni.

Wrth baratoi ar gyfer dathliadau
pen-blwydd y capel y llynedd, yn yr
oruwch ystafell yn y capel, ymysg
lluniau rhai o gyn-weinidogion (a
diacon!) o’'r 19eg ganrif, a throad yr
20fed ganrif, sylwyd ar ffrdm

arbennig, y ‘Roll of
Honour, oedd yn
cofnodi enwau’r
bechgyn oedd a
chyswillt &'r capel, a
aeth, ‘for King and
country’, i ymladd
yn ffosydd Ffrainc a
thu hwnt. Mae
arwydd gyferbyn a
thri or enwau,
gydar sylw yma o
eglurhad ar ei waelod - ‘have
made the supreme sacrifice’. Ac o
fynd yn 6l at y gofeb ym
Mhentyrch, fe sylwch fod yr enwau
hyn wedi eu naddu arni hithau
hefyd. Yn &l yr hyn a wn, ni ddaeth
yr un ohonynt yn 6l i’'w cynefin
wedi iddynt ymuno &’r fyddin — yn
hytrach ‘huno ymhell ohoni’, fel
Hedd Wyn, fu eu rhawd.

Horatio Lloyd Phillips yn vy
Fynwent Brydeinig, Corfu.

Thomas William Foxall ym
Mynwent Filwrol Laventie, La
Gorgue, Ffrainc.

Llewellyn Morgan ym Mynwent
Brydeinig Newydd Gouzeaucourt,
Ffrainc.

Cant a deg o flynyddoedd ers
dechrau’r Rhyfel Mawr - pryd, o
pryd tybed, y dysgwn?

BETHEL, RHIWBEINA

Yn ystod y mis cawsom gyfle i
groesawu i'r pulpud Emlyn Davies,
y Parchg Catrin Roberts a Noa
Evans, gwr ifanc sy'n wyr ir
diweddar Barchg Dafydd Henry
Edwards.

Cynhelir Ysgol Sul ar 10 Tachwedd
pan fydd ein gweinidog, y Parchg
Evan Morgan, yn ein harwain
mewn gwasanaeth cymun, ac yn
yr  wythnosau canlynol bydd
paratoadau ar gyfer gwasanaeth
Nadolig y plant (a pharti i ddilyn) ar
22 Rhagfyr.

Mae cbr y capel wedi dechrau
ymarfer dan arweiniad Gwilym
Roberts ar gyfer y gwasanaeth
Nadolig ar 15 Rhagfyr a fydd yng
ngofal yr aelodau. Mae'r cor hefyd
yn paratoi ar gyfer y gwasanaeth
Plygain a gynhelir yn y capel ar 16
Rhagfyr dan nawdd Cymdeithas
Gymraeg Rhiwbeina.

Rydym yn dymuno adferiad buan i
Ann Stephenson sydd wedi methu
dod ir <capel yn ddiweddar
oherwydd anhwylder ac rydym yn
cofio at yr aelodau eraill sydd
bellach yn methu mynychu'r capel
ary Sul.



http://capelsalem.org/

TABERNACL, YR AIS

Bu farw dau o'n haelodau yn
ddiweddar: yr aelod hynaf, Gwynne
Williams, yn 99 miwydd oed, a Sian
Owen, cyn-bennaeth Ysgol Sant
Curig yn y Barri am ddegawd. Bu
Gwynne yn aelod ffyddlon a
direidus o gor yr eglwys, gan feddu
ar lais bas clir a'i nodau yn gyson
sicr. Roedd yn enwog am redeg y
lein mewn gemau rygbi Clwb
Rhiwbeina tan iddo gyrraedd ei
wythdegau. Dyfalbarhad oedd un
o rinweddau Sian Owen hefyd,
wrth iddi frwydro yn erbyn cancr.
Cofiwn iddi sefydlu grwp ‘mam a
phram’ yn y 60au a’r 70au.

Colled arall oedd marw Gwen Holt,
un o ffyddloniaid oedfa’r hwyr. Yn
6l Llinos Metcalf, golygydd vy
Cronicl, “‘Wynebodd sawl storm yn
ystod ei bywyd ond dywedai yn
ddiflewyn-ar-dafod i'w ffydd ei
chynnal a’i chadw rhag suddo bob
tro.’

Gweddiwn yn daer trostynt.
Cynhaliwyd cinio ganol Hydref gan
y Diaconiaid i ddiolch i Eirlys
Pritchard-Jones a Huw Thomas am
eu cyfraniadau i fywyd yr eglwys
wrth  iddynt ymddeol o
Ddiaconiaeth  wedi  degawdau
lawer. Huw oedd Cadeirydd yr
Ymddiriedolwyr.

Canmolodd Euros Rhys Evans
Eirlys am ei gweledigaeth
ymarferol fel ysgrifenyddes yr
eglwys, ei hysbrydoliaeth yn
athrawes dosbarth Ysgol Sul yr
oedolion, ei gwaith diflino gyda’r
ieuenctid, ai hanogaeth @i
hesiampl. Cofiwn hefyd am
gyfraniad cyson ei gwr, Gwyn, yn
gohebu am  flynyddoedd i'r
Dinesydd.

Cyfeiriodd Rhys ab Owen at
‘gyfraniad aruthrol Huw i addysg
cyfrwng Cymraeg, yn arloeswr, yn
eiriadurwr ac yn eiriolwr. Mae
mewn llinach nodedig syn
cynnwys ei deulu yng nghyfraith a
Sian ei hun fel un o ddisgyblion

cyntaf addysg Gymraeg yng
Nghaerdydd.’ Canolbwyntiodd
Rhys ar gyfraniad Huw i
gerddoriaeth, ei Gadeiryddiaeth
ddoeth, a'i ffydd gadarn ac
ysbrydoledig. Anogaeth gyson
A

——Cinio’r-Diaconiaid

' (

Huw oedd ‘Gwneler Dy ewyllys.’

Uchafbwynt datganiad organ lestyn
Evans (Llundain) ddiwedd Medi
oedd perfformiad byrfyfyr ar yr
emyn-dén Builth.

YR EGLWYS EFENGYLAIDD
Llongyfarchiadau

Llawenhawn gyda Lois ac Ura ar
enedigaeth eu mab bach, Aisea
Timoci Dafydd Naulusala.
Dymunwn bob bendith a
hapusrwydd iddynt fel teulu bach.
Mae'n siwr bod Eseta a Sosefo
wrth eu boddau gyda'u cefnder
bach newydd.

Bore Siarad Cymraeg

Bydd y cyfarfod nesaf ar 9
Tachwedd, pan fydd Rhian
Williams yn sén am fywyd a gwaith
Nantlais. Mae gan Rhian gof
plentyn ohono ac yn wir, ef a
fedyddiodd Rhian pan yn fabi.
Brecwast Merched

Cynhaliwyd Brecwast Merched
cyntat tymor ar 19 Hydref pan
ddechreuwyd astudio llyfr cyntaf
Samuel. Braf yw cael mwynhau
brecwast blasus gyda'n gilydd a
chael cymdeithas werthfawr.
Brecwast Dynion

Cynhelir Brecwast Dynion cynta'r
tymor ar 23 Tachwedd.

Paned a Sgwrs

Braf oedd cael cwmni Ann Morgan
o Gaerfyrddin gyda ni yn
ddiweddar. Soniodd Ann am vy
darlun sy gyda ni yn y Testament
Newydd o'r eglwys fel corff Crist.
Soniodd sut y down yn aelodau o'r
corff drwy ffydd yn lesu Grist, ac
yna sut y mae gan bob aelod ei le
priodol a gwerthfawr o fewn y corff.
Yn achlysurol hefyd yn ystod y
tymor rydym yn edrych ar rai o'r
Salmau. Yn ddiweddar arweiniodd
Rhian astudiaeth ar Salm 8.
Operation Christmas Child

Bu Clwb Hapus Awr wrthi'n
ddiweddar yn paratoi bocsys sgidie
a'u llenwi ag amrywiaeth o
anrhegion, ar gyfer bechgyn a
merched o wahanol oedrannau, er
mwyn eu hanfon at blant
difreintiedig mewn gwahanol
wledydd. Efallai mai dyma un o'r
ychydig anrhegiony bydd y plant
hyn yn eu derbyn.

EGLWYS Y CRWYS
Cyfarchion
Llongyfarchiadau i Mrs Eirwen

Jones ar ddathlu ei phen-blwydd yn
90 oed, Roedd yn hynod o falch a
diolchgar o weld cynifer o ffrindiau
a chydnabod yn galw i'w gweld ar y
diwrnod mawr.

Croeso it byd i Madelyn Eirian,
merch fach Bethan Evans a Faraz
Abulhawa. Chwaer fach i Elis ac
wyres newydd i Arthur a Diana
Evans. Llongyfarchiadau ir teulu
cyfan.

Y Gymdeithas Ddrama

Mae tymor newydd y Gymdeithas

Ddrama wedi cychwyn a
brwdfrydedd. Yn ystod y tymor
diwethaf  cynhaliwyd  gweithdy

drama a gwelir ffrwyth eu llafur yn y
flwyddyn newydd pan fydd y cwmni
yn llwyfannu dwy ddrama fer a
gyfansoddwyd yn y gweithdy.
Diolch i'r holl aelodau am eu
gweithgarwch.

Cyfarfod Comisiynu

Bu'n achlysur hynod o hapus yn
Eglwys y Crwys brynhawn Sul, 27
Hydref, pan gynhaliwyd Cyfarfod
Comisiynu  Mr Thomas Elis
Williams yn Arweinydd yr Eglwys.
Cymerwyd rhan gan Mrs Margaret
Jones a’r Parchg Dafydd Andrew
Jones, Llywydd ac Ysgrifennydd
Henaduriaeth Morgannwg
Llundain; Mr Hedd Morgan ar ran
yr Eglwys Bresbyteraidd; Mr Emyr
Jenkins ar ran Eglwys y Crwys; vy
Parchg Ddr Rosa Hunt ar ran
Eglwysi Cymraeg Caerdydd; Yr
Athro Ddr Eryl Wyn Davies, ar
Parchg Glyn Tudwal Jones.
Cynrychiolwyd yr Ysgol Sul gan
Gwenno Williams, Manon Williams,
Martha Evans, Rhys Evans,
Mathew Bill a Martha Creese-
Williams. Ymatebodd Thomas ir
Alwad a dymunwyd yn dda iddo yn
ei waith.

Trefn Oedfaon mis Rhagfyr

1 Rhagfyr: Bore: Gwasanaeth Llith
a Charol; Hwyr: y Parchg Glyn
Tudwal Jones — Oedfa Gymun.

8 Rhagfyr: Parchedigion Ifan a
Catrin Roberts.

15 Rhagfyr: Bore: Gwasanaeth
Nadolig yr Ysgol Sul; Hwyr:
Gwasanaeth Nadolig y
Gymdeithas.

22 Rhagfyr: Mr Thomas Williams.
29 Rhagfyr: Bore: Parchg Dafydd
Andrew Jones; Hwyr: Dim Oedfa.
Cynhelir gwasanaeth fore’r Nadolig
ar 25 Rhagfyr yn Eglwys Minny St
o dan arweiniad Mr Thomas
Williams.



EGLWYS MINNY STREET
Dechrau da i dymor 'y
Gymdeithas

Bu noson agoriadol y Gymdeithas
ym mis Hydref, ar ffurf Swper
Cynhaeaf, yn noson lawen.
Darparwyd gwledd o swper blasus
i lond festri o gyfeillion a gwledd o
gerddoriaeth hudolus ar y ffliwt
gan Lleucu Parri. Codwyd swm
anrhydeddus (£300) i gefnogi
gwaith elusennol y Ganolfan Glyd,
sef menter sy'n darparu lluniaeth a
lle clyd i rai o bobl ddigartref yr
ardal. Cafwyd noson ysbrydoledig
hefyd yng nghwmnir Athro M
Wynn Thomas a fu'n trafod ei
gyfrol Poems of the Soul: Twelve
Great Hymns of Wales a’r heriau a
wynebai wrth gyfieithu’r emynau i'r
Saesneg.

Gormod o ddewis!
Swper Cynhaeaf y Gymdeithas

Braf hefyd fu crwydro i berfeddion
Gwent ar ddiwrnod godidog o
hydref. Dysgwyd llawer am hanes
a chysylltiadau Priordy Llanddewi
Nant Hodni a Ffynnon Gybi cyn
mwynhau pryd o fwyd ym
Mrynbuga.

Oedfaon y Sul a’r Ysgol Sul
Edrychwn ymlaen at arweiniad ein
Gweinidog yn oedfaon 3 a 10
Tachwedd. Ar y 3ydd, bydd yr
oedfa foreol yn oedfa gymun. Y
Parchg Denzil John fydd yn arwain
yr addoliad ar 17 Tachwedd a’r
Parchg Jeff Wiliams ar 24
Tachwedd. Croeso it ddau. Yn
ystod oedfaon 3, 17 a 24
Tachwedd y bydd yr Ysgol Sul yn
cyfarfod gydag Ysgol Sul it plant
hyn hefyd ar yr 17eg. Bydd PIMS

yn cyfarfod nos Sul, 3 Tachwedd
am 17:00.

Gweithgarwch y mis

Cynhelir cyfarfod olaf Bethania
(am y tro) nos Fawrth, 5 Tachwedd
am 19:00. Y gyntaf mewn cyfres
newydd o bedair sesiwn yn trafod
yr Adfent fydd yn cael ei chynnal
nos Fercher, 27 Tachwedd. Bydd y
Gymdeithas yn cynnig dwy sesiwn
y mis hwn (12 a 26 Tachwedd am
19:00): gallwn edrych ymlaen at
gyfraniadau gan Elgan Davies,
Trystan Francis, Catrin Lewis Defis
yn y naill a chan Russell Isaac yn y
lall.

Cydymdeimlo

Cofiwn yn annwyl a diolchgar am
ddwy o’n haelodau sef Megan
Jenkins (Cyncoed gynt ond mewn
cartref gofal ers nifer o
flynyddoedd)  a Rhiannon
Evans (Yr Eglwys
Newydd). Cydymdeimlwn yn
ddiffuant &r ddau deulu a’u
holl gyfeillion.

BETHEL, PENARTH

Daeth ton o dristwch drosom
yn ddiweddar pan glywsom
am farwolaeth ein chwaer
Janet, gwraig Bryan, yn
dilyn cystudd blin. Anfonwn
ein cydymdeimlad dwysaf at
Bryan a'i deulu. Erys
atgofion llawen am un barod
ei gwén a’i hynawsedd. Er
iddi gael ei geni yn yr
Alltwen, Dyffryn Aman oedd
ei chynefin. Cafodd addysg
yn ysgol Gynradd Glanaman
ac Ysgol Ramadeg Dyffryn

Aman. Oddi yno aeth i
Gaerdydd ac ennill
cymwysterau athrawes.
Gwasanaethodd mewn nifer o
ysgolion yn Rhydaman,

Aberystwyth, Lloegr a Chaerdydd.
Bu Janet a Bryan yn aelodau
ffyddlon yn y Tabernacl, Efail Isaf
cyn ymuno & ni yma ym Methel,
gan amlygu’r un ffyddlondeb.

Braf oedd gweld Pat ac Elizabeth
yn 6l yn yr oedfa wedi cyfnod o
anhwylder. Para mae ein gofid
dros gyflwr Alun a Helen.

Anfonwn longyfarchiadau at Annes
Elwy, merch Joanna ac Adrian, ar
ennill gwobr BAFTA Cymru am
berfformiad actio. Hefyd, unwn ag
Audrey yn ei balchder dros ei
hwyr, Jack Jones, wrth iddo fod yn
nhim pél-fasged Cymru dan 16
oed. Yn sicr byddai ei dad-cu, y
diweddar Ceri, ar ben ei ddigon.

Diolchwn i'n gweinidog, i Sian
Meinir ac ir Parchedig Gethin

Rhys am arweiniad yn oedfaon
mis Hydref.

Mae’r paratoadau yn magu nerth
ar gyfer ein Ffair a fydd yn
digwydd yn y capel ar Sadwrn olaf
mis Tachwedd.

Braf oedd gweld yr hysbysiad yn Y
Tyst bod pwyllgor Caneuon Ffydd
wedi cyhoeddi Mynegai
Ysgrythurol, sef cymorth at nabod
y cyswllt rhwng emyn ac adnod yn
y Beibl. Ewch at https://
caneuonffydd.cymru/mynegai
Gyda golwg ar Dymor yr Adfent
bydd canu carol 464 yn fwy
deallus o wybod am Jesse, Bosra,
Seina a Salmon.

EGLWYS DEWI SANT
Digwyddiadau Cerddorol
Cynhaliwyd cyngerdd awr ginio
dan nawdd Actifyddion Artistig
Caerdydd ddydd Mawrth, | Hydref
gyda’r Ferio Saxaphone Quartet.

Bur sesiynau canu recorder
wythnosol arferol ddydd Mercher,
2 a 9 Hydref.

Trefnwyd digwyddiad ‘Dewch i
Ganu Requiem Mozart yn yr
eglwys ddydd Sadwrn, 5 Hydref
gan GOr Bach Caerdydd gyda
Stephen Moore yn arwain.

Dr Peter King (Caerfaddon), gyda’i
chwarae gafaelgar, oedd vy
datgeinydd ar organ yr eglwys
ddydd Gwener, 11 Hydref.
Gwasanaeth Diolchgarwch am y
Cynhaeaf

Cynhaliwyd Gwasanaeth
Diolchgarwch am y Cynhaeaf fore
Sul, 13 Hydref. Cafwyd
gwasanaeth bendithiol a hyfryd ei
naws. Roedd yr eglwys wedi ei
haddurno’n chwaethus gan
aelodau Cylch Dewi ac yn edrych
yn hardd iawn. Wedi'r gwasanaeth
bu cyfle i fwynhau cinio cynhaeaf

blasus yn neuadd yr eglwys.
Diolchir i bawb fu wrthi'n ddiwyd yn
addurno’r eglwys, i‘r rhai fu'n

gyfrifol am barartoi a gweini’r bwyd
ac yn arbennig i Dilys Jones,
Cadeirydd newydd Cylch Dewi, am
gydlynu’r cyfan. Casglwyd £375.00
i Apél  Argyfwng Cymorth
Cristnogol i Gaza.

Coffi a Chlonc

Diolchir i bawb a ddaeth i'r Coffi a
Chlonc ddydd Sadwrn, 19 Hydref i

fwynhau'r cwmni gwresog a’r
sgwrsio braf.
Cloch Dewi
Bwriedir  cyhoeddi rhifyn o
gylchgrawn yr eglwys, Cloch Dewi,
ym mis Rhagfyr. Gwahoddir

cyfraniadau i'r rhifyn.


https://caneuonffydd.cymru/mynegai
https://caneuonffydd.cymru/mynegai

EBENESER
Cyfarfodydd Pregethu.

Cawsom gwmni Rhodri Glyn yn ein
cyfarfodydd pregethu blynyddol
ddydd Sul,13 Hydref. Pregethodd
yn y bore ar ffydd y swyddog
milwrol Rhufeinig a’i esiampl i ni.
Yn y pnawn aeth i Jeremeia a
neges Duw i'w bobl a beth sydd
gan hynny i'w ddweud wrthon ni.
Braf oedd hefyd croesawu aelodau
eglwysi Cymraeg canol y ddinas i'n
plith. Diolch am ei gwmni a’i neges
i ni.

Diolchgarwch

Ar fore Sul, 20 Hydref, cynhaliwyd
Llan Llanast yng Nghanolfan yr
Eglwys Newydd a daeth criw o ryw
25 o blant, heblaw am oedolion, i
fwynhau bore o weithgareddau a
dathlu. Roedd hefyd yn gyfle i
dderbyn cyfraniadau o fwydydd a
fyddai'n cael eu rhoi i'w rhannu i
ymgeiswyr lloches, drwy law Enfys

Gobaith. Cawsom gyfle i
gymdeithasu gyda lluniaeth ysgafn
ar y diwedd.
Casglwyr
(CSE)

Mae criw ohonom yn cwrdd ar fore
Sadwrn, unwaith y mis am 10:00 y
bore yn yr Eglwys Newydd i godi
sbwriel am ryw 45 munud cyn cael
paned neu ddisgled mewn caffi
cyfagos i gymdeithasu. Mae’n
weithgarwch pwysig i ni fel eglwys
ac yn gyfraniad at gadw’r pentref
yn daclus. Os oes diddordeb ’da
chi mewn ymuno ar tim a grwp
WhatsApp CSE, cysylltwch & John
Hayes
(john_hayes1@hotmail.com). Mae
croeso i bawb. Bydd CSE yn
casglu nesaf ar 16 Tachwedd a 14
Rhagfyr.

Gweithdy Torch Nadolig

Beth am ymuno & ni ar nos Wener,
6 Rhagfyr 7:00 p.m. tan 9:00 p.m.
yn Neuadd yr Eglwys
Fethodistaidd, yr
Eglwys  Newydd i

Sbwriel Ebeneser

EGLWYS GATHOLIG

TEILO SANT

Llongyfarchiadau mawr i Geoff ar
Iwyddo i gwblhau Marathon Eryri
ddiwedd mis Hydref! Roedd e wedi
derbyn yr her o godi arian ar gyfer
Sefydliad y Galon er cof am ei
frawd, Kevin, fuodd farw’'n sydyn o
drawiad ar y galon yn gynharach
eleni. Da iawn Geoff!

Cafodd llythyr  bugeiliol gan
Archesgob Mark O'Toole ei
ddarllen ymhob plwyf ar

benwythnos 20 Hydref, yn annog y
ffyddloniaid i ystyried yn ddwys y
mesur sydd gerbron y Senedd yn
Westminster ynglyn & chaniatau'r
hawl i farw i rai cleifion. Fel
Cristnogion ryn ni'n credu bod
bywyd yn gysegredig, yn rhodd
gan Dduw, a chawsom ein hannog
i feddwl hefyd am oblygiadau
pellach y mesur i aelodau mwyaf
bregus ein cymdeithas.

Gallwn ysgrifennu at ein Haelod
Seneddol i fynegi ein barn ar y

wneud Torch Nadolig.
Y gost
gyda’r elw yn mynd i
Hosbis y Ddinas. Bydd

mater yma yn ystod taith y mesur
drwy’r Senedd, fel unigolion ac fel
cymdeithas Gristnogol.

Offeren mis Tachwedd: 24/11/24,
4:30 p.m. Eglwys Teilo Sant

yw  £45.00

lluniaeth  ysgafn i Offeren  Nosw .
; yl 'y Nadolig:

ddilyn. Mae tocynnau 54,1554 4.00 p.m. Eglwys Teilo

ar gael gan Bethan Sant

Hayes.

Cyswillt: carys@caerdelyn.com

Hanes Robert Hughes (1857-1949) oedd testun
Dylan Foster Evans yng nghyfarfod cyntaf
Cymrodorion Caerdydd ar gyfer y flwyddyn 2024-25.
Brodor o Lanegryn ym Meirionnydd oedd Robert a
ddaeth i amlygrwydd yn myd gwleidyddol Caerdydd
a'r cyffiniau ar ddiwedd y bedwaredd ganrif ar
bymtheg. Mentrodd sefyll ar ran y Ceidwadwyr yn
erbyn neb llai na Mabon, arweinydd y glowyr, yn y
Rhondda yn etholiad cyffredinol 1900. Methu a
wnaeth y tro hwnnw, ond daeth llwyddiant i'w ran yn
fuan wrth i Gaerdydd gael ei dyrchafu'n ddinas yn
ystod ei gyfnod yn faer y dref yn 1905. O ganlyniad,
ef oedd Arglwydd Faer cyntaf Caerdydd. Bu hefyd yn
llywydd ar Gymrodorion Caerdydd ac yn ymladdwr
taer o blaid lle'r Gymraeg yn ysgolion y ddinas. At
hynny oll, roedd yn gefnogwr brwd o sawl clwb
chwaraeon ac roedd yn arbennig o amlwg yn
natblygiad pél-fas, camp hynod boblogaidd yng
Nghaerdydd yn rhan gyntaf yr ugeinfed ganrif ac wedi
hynny hefyd. Ac yntau'n Dori, yn uchel-eglwyswr ac
wedi treulio ei yrfa yn gweithio dros gwmniau gwerthu
alcohol, nid syndod, efallai, nad oedd arweinwyr
Rhyddfyrdol a chapelgar yr oes bob amser yn or hoff
ohono. Ond gwnaeth Robert Hughes gyfraniad
sylweddol i Gaerdydd a Chymru ac mae'n ffigwr sy'n

sicr yn haeddu cael ei gofio.

Os am ymuno a chyfarfodydd Cymrodorion Caerdydd
cysyllter & cymrodorioncaerdydd@gmail.com

Dr Dylan Foster Evans yw llywydd newydd
Cymrodorion Caerdydd. Gwelir yma’r Llywydd
Anrhydeddus, yr Athro E Gwynn Matthews, yn

cyflwyno a throsglwyddo cadwyn y llywyddiaeth.


mailto:cymrodorioncaerdydd@gmail.com

Difyrion Digidol
gan Deian ap Rhisiart

Dwi'n siwr eich bod wedi clywed s6n yn y cyfryngau yn
ddiweddar am Al neu ddeallusrwydd artiffisial. Beth yw
deallusrwydd artiffisial? Mae hyn yn cyfeirio at y gallu
sydd gan gyfrifiaduron i berfformio tasgau sy'n gofyn
am ddeallusrwydd dynol, megis dysgu, rhesymu,
datrys problemau, canfod, a deall iaith. Yn syml, mae
Al yn fersiwn llawer mwy soffistigedig o ‘search engine’
neu chwiliwr, bron fel robot! Mae’r datblygiadau yn y
maes wedi bod yn anhygoel yn ystod y tair blynedd
diwethaf wrth i gyfrifiaduron fynd yn fwyfwy clyfar. Er
hynny, mae Deallusrwydd Atrtiffisial wedi bod efo ni ers
sawl degawd er nad ydym wedi bod yn ymwybodol o’r
dechnoleg tan yn ddiweddar. Erbyn hyn, mae’r
cyfrifiadur yn gallu i raddau feddwl drosto ei hun gan
ddefnyddio algorithm neu fformiwla i adnabod geiriau a
brawddegau a dysgu ei hun. Mae'n rhyfeddol ein bod
wedi cyrraedd y pwynt yma bellach ble mae’n bosib
gwneud hyn oll yn Gymraeg hefyd!! Elfen newydd iawn
sydd wedi'i hymgorffori o fewn adnoddau porwr fel
Google Chrome ydir ffaith ei bod yn bosib cyfieithu
cynnwys gwefannau i'r Gymraeg - dyma enghraifft o
ddeallusrwydd artiffisial ar waith sydd ddim mor amiwg
efallai a hynny wrth gyfieithu ieithoedd. Fe
gyhoeddodd Llywodraeth Cymru bartneriaeth newydd
gyda chwmni OpenAl yn gynharach eleni, sef y cwmni
y tu Ol i ChatGPT. Y bwriad ydy gwella sut
mae technoleg Al yn gweithio yn y Gymraeg
trwy greu archif data agored. Mae Canolfan
Bedwyr hefyd yn arloesi ym maes technoleg
iaith sy’n gysylltiedig & defnyddio deallusrwydd
artiffisial. https://www.bangor.ac.uk/
canolfanbedwyr/technolegau_iaith.php.cy

Nid yw deallusrwydd artiffisial yn rhywbeth
i'w ofni gan ei fod wedi bod yn y cefndir ers
degawdau ond gan ei fod bellach yn mynd yn
fwy clyfar, mae yma gyfleoedd newydd ich
helpu i gyflawni tasgau. Mae amryw o
wasanaethau artiffisial deallusol ar gael fel
Google Gemini https://gemini.google.com/?
hl=en_GB; a Microsoft Copilot https://
copilot.microsoft.com/ ac y mae cwmni Apple
yn gwneud camau breision trwy eu
gwasanaeth Siri wrth iddynt lansio Apple
Intelligence yn hwyrach eleni.  ChatGPT
(https://chatgpt.com/) yw’r mwyaf adnabyddus
ohonynt a’r mwyaf cynhwysfawr ar hyn o bryd
yn fy marn i. Os ydych awydd chwarae efo
ChatGPT, mae’r posibliadau yn ddi-ben-draw.
Gallwch hyd yn oed ofyn iddo greu cerdd
‘gynganeddol’! Rhaid dweud, mae gwallau

sylfaenol yn y gynghanedd ond dim ond gwella fydd y
dechnoleg, serch hynny; mae’n dangos pa mor bwerus
yw’r dechnoleg newydd hon i allu gwneud hynny yn
Gymraeg a Saesneg! Mi ofynnais iddo greu llun sy’n
crisialu ‘Cymru chwedlonol’- ac fe gafwyd llun digon
diddorol ond ystrydebol! Gallwch ofyn iddo beth y mae
Al yn ei wybod am eich ardal leol. Triwch o! Ond fe ellir
ei ddefnyddio i’ch helpu wrth ddatrys problem, crynhoi
syniad neu greu strwythur bras i gynllun busnes neu
ofyn am gyfarwyddiadau i drwsio rhywbeth - mae’r
potensial yn anferth. Gyda chyfleoedd fel hyn, mae
yna wrth gwrs beryglon ac mae’n bwysig bod yn ofalus
ac yn amlwg dydi’r dechnoleg ddim yn berffaith —
peidiwch &’i gorddefnyddio a gorddibynnu arno er
mwyn cwblhau tasgau ond mae’'n ffordd dda i roi'r
‘sgerbwd’ i ddarn o waith. Yn 'y tymor hir, fe fydd Al yn
newid ein bywydau yn liwyr, ac mae’n hollbwysig fod y
Gymraeg yn rhan o’r chwyldro hwn. Gyda gwaith
diflino caredigion yr iaith dros y canrifoedd, fe
ymatebodd y Gymraeg i'r chwyldro print dros y pedwar
can mlynedd diwethaf, wrth ddysgu llythrennedd i’r
boblogaeth yn y ddeunawfed ganrif; wrth greu ei sin
gerddoriaeth boblogaidd ei hun yn y 1960au, ac fe
esgorwyd ar blatfformau darlledu trwy ewyllys

gwleidyddol yn y 1970au a’r 1980au. Yn ystod yr ugain
mlynedd diwethaf rydym wedi bod yn byw yn y
chwyldro digidol a heddiw, dyma ni’n gweld yr her
newydd gyffrous — deallusrwydd artiffisial.
amdani!

Ewch

Yn ein cyfarfodydd ym mis Hydref daeth nifer dda
atom i fwynhau dau fore cymdethasol yng Nghapel
Bethel, Rhiwbeina. Cawsom gyngor gwerthfawr ar sut
i rwystro cwympo gan y ffisiotherapydd Sarah Lewis.

Ym mis Tachwedd cawn ein diddanu gan Trystan
a Sian Francis ac yna byddwn yn mwynhau pryd o
fwyd yn y Butchers, Rhiwbeina.

Mae croeso i aelodau newydd. Rydym yn cwrdd
yng nghapel Bethel, Rhiwbeina, Maes -y -Deri, bob yn
ail fore Mercher am 11:00. Os hoffech fwy o fanylion
cysylltwch &'r ysgrifennydd, Beth Killen (02920
566506) os gwelwch yn dda.

Gwylio’r Geiniog

Huw Aled Accountants

Yn dilyn Cyllideb y Canghellor ar 30 Hydref 2024,
cafodd rhestr hir o fesurau eu cyhoeddi i geisio llenwi'r
bwlich yng nghyfrifon y wlad. Dyma grynodeb o rai o'r
mesurau pennaf:

o Cyfraddau treth incwm, Yswiriant Gwladol (i
weithwyr) a Threth ar Werth wedi'u rhewi, yn

unol ag addewidion y Llywodraeth yn eu
maniffesto.
e Mae'r Llywodraeth wedi ymrwymo i'r clo

triphlyg ar y Pensiwn Gwladol; bydd yn codi
41% ym mis Ebrill 2025 (tua £470 i bob
pensiynwr).

e Treth tanwydd wedi'i rhewi am flwyddyn arall;
treth alcohol i godi yn unol & chwyddiant o
Chwefror 2025 ymlaen (oni bai am gwrw o'r
gasgen — torrir y dreth ar hwnnw un geiniog y
peint); treth newydd ar ‘vapes' o Hydref 2026
ymlaen gyda chynnydd pellach yn y dreth ar
dybaco.

e Cyfraddau treth ar eiddo wedi aros yr un peth
ar gyfer tai preswyl (ar 18% a 24%), ond y
cyfraddau ar gyfer pob ased arall wedi codi o
10% a 20% i 18% a 24%, yn effeithiol yn syth o
30 Hydref 2024 ymlaen.

o Cyfraddau Yswiriant Gwladol i gyflogwyr i
godi 0 13.8% i 15% o Ebrill 2025 ymlaen. Mae'r
trothwy lle mae cyflogwyr yn dechrau talu
Yswiriant Gwladol ar gyflogau gweithwyr hefyd
yn gostwng o £9,100 i £5,000 y flwyddyn, gan
gynyddu costau i fusnesau.

¢ Newidiadau sylweddol i dreth etifeddiaeth,
gan gynnwys:

* Lwfans di-dreth (y nil rate band) yn
cael ei rewi tan Ebrill 2030. Wrth i brisiau
asedau godi dros amser, bydd mwy o
ystadau yn cael eu dal gan dreth
etifeddiaeth.

* Ni fydd modd bellach defnyddio
pensiynau i osgoi treth etifeddiaeth,
oherwydd bydd gwerth unrhyw bensiynau
yn cael eu cynnwys yng nghyfrifiadau
treth eteifeddiaeth o Ebrill 2027 ymlaen.

* O Ebrill 2026, bydd rhyddhad treth
etifeddiaeth ar gyfer busnesau a
ffermydd (a thir ffermio) yn newid, gan
olygu mai dim ond y miliwn cyntaf o
asedau fydd yn cael eu heithrio o dreth
etifeddiaeth, gyda threth o 20% yn
ddyledus ar y gweddill. Bydd hyn yn
achosi pryder difrifol i ffermwyr.

* Rhyddhad treth ar gyfer portffolio o
gyfranddaliadau AIM hefyd wedi ei
haneru.

Byddwn yn parhau i roi'r wybodaeth ddiweddaraf i chi
am newidiadau sylweddol i drethi a chyhoeddiadau
ariannol y Llywodraeth!

Am fwy o fanylion cysylltwch & ni drwy:
Huwaledaccountants.com neu 029 20694524

Cymdeithas Wyddonol

Cylch Caerdydd

Cynhelir ein cyfarfodydd dros y tymor newydd naill ai
yng nghwmni ein gilydd neu ar Zoom am 7:30 p.m. ar
nosweithiau Llun olaf y mis fel rheol. Cafwyd dechrau
gwych ym mis Hydref gyda darlith gan yr Athro Alan
Shore (Prifysgol Bangor) sydd bellach wedi
ailymgartrefu yn ein plith ar 8l cyfnod helaeth ym
Mangor. Bydd adroddiad ac eglurhad o deitl gogleisiol
ei ddarlith - ‘Broga Hedfan a Rhyfeddodau Eraill’ yn
rhifyn Rhagfyr / lonawr Y Dinesydd.

Dyma arlwy gweddill y tymor:

Nos Lun, 25 Tachwedd, 2024
Rowland Wynne (awdur) -
Oppenheimer a Desin’

‘Ar grwydr gydag

Nos Lun, 27 lonawr, 2025
Ifan Hughes (Prifysgol Durham) — ‘Titrwm Tatrwm
Cyfrifiadura Cwantwm’

Nos Lun, 24 Chwefror, 2025

Mirain Rhys (Prifysgol Met Caerdydd) — ‘UK Young
Academy; Amlinelliad o'r Fenter a'i Berthnasedd i
Newid yng Nghymru’

a Delyth James (Prifysgol Met Caerdydd) — ‘Cymysgu
Seicoleg a Fferylliaeth — Fel Ateb i Bopeth!’

Nos Lun, 24 Mawrth, 2025

O. Rhodri Jones (CERN) — ‘Darganfod y Boson Higgs
a dyfodol y Gwrthdarwr Hadronau Mawr’

Nos Lun, 28 Ebrill, 2025

Carys Bill (Prifysgol Imperial, Llundain) — ‘BANG!
Adeiladu ein byd trwy wrthdrawiadau’

Os hoffech fwy o wybodaeth neu os am ymuno & ni
cysylltwch ag ysgrifenyddion y gymdeithas trwy e-
bostio CymdeithasWyddonol@gmail.com



Bwytai Merch y Ddinas

Hiraeth Kitchev

Beth mae’r gair ‘hiraeth’ yn ei olygu i chi? Gofyn rydw
i, gan fod y cysyniad yn big business erbyn hyn.
‘Galar a thristwch ar 6l rhywun neu
rywbeth a gollwyd, dymuniad neu
ddyhead dwys’; dyna yw'r diffiniad
yn 6l Geiriadur Prifysgol Cymru —
ac eto, yn 6l pawb a’i Nain, mae’n
air sy'n amhosib ei gyfieithu. A
dyna mae'n debyg yw ei USP,
ychydig fel ‘cwtsh’ neu’'n waeth
byth ‘cwtch’, sydd i'w weld ar
glustogau carthenni di-ri. Ond beth
am saudade o’r iaith Bortiwgaleg
(‘longing, melancholy or
nostalgia’), cianalas o iaith Gaeleg
yr Alban (‘longing or
homesickness’) a hyd yn oed
sehnsucht o’r iaith Almaeneg (‘a
German word that translates to
‘longing”, “yearning”, “desire” or
“craving” in English’)...? Felly bois
bach, ydy ‘hiraeth’ wir mor unigryw
& hynny — ac ydy o, mewn
gwirionedd, yn air sy'n werth ei
ddathlu?

Gofyn rydw i, gan i mi ymweld
a bwyty newydd Hiraeth Kitchen,
a agorodd ar ddiwedd mis Medi
yn hen safle bwyty Nook gyferbyn
& Pharc Buddug yn Nhreganna.
Nawr ’te, os gwnaethoch chi
ddarllen fy ngholofn ddiwethaf, yn
rhifyn mis Hydref o'r Dinesydd, fe
gofiwch i mi holi paham nad oedd
‘'na fwy o fwytair brifddinas yn
ddigon dewr i ddewis enw
Cymraeg ar eu busnes. Cyn
mynd dim pellach felly, hoffwn i
ganmol y cogyddion-reolwyr Andy
Aston a Lewis Dwyer am fod yn
ddigon hyderus i berchnogi gair
fel ‘Hiraeth’, ac felly i genhadu
dros yr iaith, a dros fwydlen o
gynhwysion lleol a thymhorol.

Y cwestiwn naturiol sy'n codi — y cwestiwn
pwysicaf a dweud y gwir - yw sut brofiad oedd fy
ymweliad yno, a dwi'n hapus i ddweud i mi gael cinio
ardderchog yno ar ddiwedd mis Medi. Yn wir, doedd y
bwyty ddim hyd yn oed yn bythefnos oed pan alwais i
yno ar b’nawn dydd Gwener, i fanteisio ar y fwydlen
ginio dri chwrs am £35. Mae ’na fwydlen flasu chwe
chwrs ar gynnig hefyd, a hynny am £65 (amser cinio a
swper), ond rhyngthoch chi a fi, dwi 'di laru ar orfod
aros am hydoedd am gyfres o blateidiau bychain,
ffurfiol — a does na ddim byd bychan na ffurfiol am
Hiraeth Kitchen!

Lowri Haf Cooke

Dewisais dri chwrs o’r fwydlen bwrdd du, ynghyd a
glasied o win (sy’n gynwysedig yn y pris), a rhaid
pwysleisio i Andy Aston — gynt o
Winllan Llannerch a Kings Arms
Pentyrch - ymateb yn hynod glén,
wrth i mi wyro braidd o ran vy
fwydlen. Maddeuwch i mi, gyfeillion,
ond ’o'n i ’di gweld ‘wild rabbit
croquettes’ yn saig cyntaf ar eu
lluniau insta o’r wythnos gynta, ac
o’'n i 'di mopio’n lan &’r syniad... cyn
gweld mai Cromesqui Cig Eidion
oedd ar gynnig tro ‘'ma. Waaaa! Pan
holais os oedd ’'na dameidiau o
gwningen wyllt yn dal i fod ar
gynnig, fe aeth i holi’r partner yn y
gegin, gan ddychwelyd & gwén
lydan. Hwre! A’r un ymateb ges i
pan holais ynglyn &'r gwin... Tybed
fydde modd i mi flasu glasied o win
gwyn ‘Yr Afanc’ gan winllan y Dell
yn Sir Fynwy, yr oeddwn i wedi

dymuno ei flasu ers tro byd... er
nad oedd yn dechnegol yn rhan
o’r fwydlen gryno oedd ar gynnig.
‘Alla i ddim pwysleisio pa mor
hyfryd fel cwsmer yw ymateb mor
ddiffwdan i'r fath ymholiadau
niwsanslyd/pwsho’r-lwc-lyd. Mae
hynny'n dweud cyfrolau, yn fy
marn i; dyma fwyty sydd eisiau
plesio’u gwesteion.

A phlesio wnaethon nhw, wir i
chi. Roedd y crocetas cwningen
yn hollol ffantastig, a dilynwyd y
rhieny gan brif gwrs o bysgod
hynod flasus; ffiled penfras wed’i
rostio, ar y cyd & hufen hadog
wedi'i fygu, gyda chennin a
letus, a thatws stwnsh ar blatiad
ychwanegol. Nefoedd yn wir.
Roedd y cyfuniad o flasau yn
hollol fendigedig — a’r meintiau yn
hael hefyd. Ond roedd digon o le
am rywbeth melys i orffen, a wir i
chi, er bod deufis i fynd (wrth i mi 'sgwennu) dwi'n
dyfarnu gwobr ‘Pwdin Gorau’r Flwyddyn’ i Hiraeth
Kitchen. Dydy gweld y geiriau moel canlynol ar fwrdd
du mewn sialc gwyn, ddim yn gwneud cyfiawnder a’r
campwaith a gyrhaeddodd y bwrdd. ‘White Chocolate
& Caramel Choux, Cremé Anglais.” Roedd o’n edrych
fel un o’r byns brioche llawn hufen ia gewch chi ar
ynys Sisili, ond bod y fynsen fendigedig yn sglaffio
breuddwyd o garamel hallt, a chrisialau brau praline
rhwng ei dannedd. Gogoneddus, gyfeillion. Coeliwch
chi fi, mae Lewis Dwyer (gynt o’r Heathcock, y



Longhouse, y Kings
Arms ar Bunch of
Grapes ymysg eraill) yn
medru coginio.

Ond beth yn wir sydd

mor hiraethus am
brofiad mor gyfoes, a
chyffrous yn y

brifddinas? Mae’r ateb
dwi'n credu yn dyddio o
gyfnod y pandemig, pan
sefydlwyd Hiraeth
Kitchen ar ffurf cyfres o
brofiadau ‘pop-up’ dros
dro. Aethpwyd o fan i
fan — o’r Early Bird ar
Heol Woodville i Little
Man Coffee y dre ymysg
llecliadau eraill — wrth i’r cogyddion
ddyheu am gael dychwelyd i ryw
fath o normalrwydd... a hiraethu
mae’n siwr am gael sefydlu eu
cegin eu hunain. Digwyddodd
hynny yn Llyswyrni ger y Bontfaen,

pan agoron nhw eu bwyty cyntaf

yn 2022. Enillodd hynny, er mawr

lawenydd, sél bendith beiriniaid

yr AA a Michelin, ond bu’'n rhaid

cau — diolch i amgylchiadau y tu hwnt i'w
rheolaeth - ar ddiwedd 2023. Fe agoron nhw eto ym

maenordy Cwrt Colman ym mis lonawr eleni, cyn

ffeindio nad oedd y gofod wir yn gweddu i
weledigaeth y ddau. Trwy gyd-ddigwyddiad,
neu ragluniaeth, caeodd Nook yn gynharach
eleni, a chododd cyfle i'r ddau ailagor mewn
gofod dinesig sydd wrth galon cymuned
Treganna a Pharc Buddug, er mawr ryddhad i
foodies lleol!

Gall y byd ‘lletygarwch’ fod yn fusnes dienaid,
ac ry’ ni'n dal ar ganol cyfnod economaidd
hynod heriol. Ond mae ’'na ddal lle i gredu
bod 'na lefydd yn bodoli sy’'n cynnig croeso,
gwén gynnes a phris teg it cwsmer, sy'n
ganlyniad i freuddwyd fawr o gyfnod
gwahanol iawn. Does dim rhaid hiraethu am
brofiad o’r fath. Gwnewch y mwyaf o'r
cyfle, ac ewch. Ewch nawr!

Hiraeth Kitchen, 587, Cowbridge

Road East CF5 1BE;
www.hiraethkitchen.com
Bwytai Cymru, Caffis Cymru,

Gwledd a Canllaw Bach Caerdydd
gan Lowri Haf Cooke, i gyd ar werth
yn eich siop lyfrau Cymraeg leol a
www.gwales.com

O.N. Croeso cynnes i chi ym mharti
lansio fy llyfr newydd, Amser Nadolig,
am 7 yr hwyr yn Kings Road Yard,
Wener,

Pontcanna, ar 22

Tachwedd. 'Wela i chi ’na! X

nos

Cwmni Theatr y Crwys

Ydych chi’n awyddus i ymuno & chwmni drama
amatur?

Beth am roi cynnig arni? Dewch i ymuno a chriw
amrywiol, dyfeisgar a hwyliog, syn mwynhau actio,
cynhyrchu, a gweithio y tu 6l i'r llenni, i berfformio
dramau amrywiol.

Eleni bu’r criw yn brysur yn cynnal gweithdy drama
i sgriptio dwy ddrama fer newydd fydd yn cael eu
llwyfannu yn y flwyddyn newydd. Maent yn cyfarfod
yn Theatr y Crwys bob nos Fercher am 7:30 p.m. ac
mae croeso mawr i unrhyw un ymuno yn yr hwyl a
chael blas arni. (Mae drws y theatr ar ochr y capel

sydd ar Heol Richmond yn y Rhath, CF24 3AR.
Gobeithir cynnal Noson Agored ddechrau’r flwyddyn
cyswllt:

newydd. Manylion Bob Roberts

07711301444).

(Tel:

Sefydlwyd Cymdeithas Ddrama’r Crwys, fel y
gelwid hi, yn 6l yn nauddegau’r ganrif ddiwethaf. Bu
cryn lewyrch arni yn y pumdegau o dan arweiniad Mr
Dennis Jones a llwyfanwyd dramau o waith Cynan a
Saunders Lewis. Ar 6l cyfnod o drwmgwsg yn y
chwedegau adfywiwyd y gymdeithas gan Mr Gareth
Lloyd Williams, a Mr George Owen a Mr Emyr
Edwards ar ei 4.

Yn sgil symud o’r capel yn Heol y Crwys i Heol
Richmond fe addaswyd rhan o’r adeilad newydd yn
theatr fechan gyda lle i bedwar ugain o gynulleidfa, a
llwyfan i'r cwmni ymarfer arni. Fe ailenwyd vy
Gymdeithas Ddrama yn Gwmni Theatr y Crwys.

Cafodd y cwmni gryn Iwyddiant yn yr Eisteddfod
Genedlaethol a gwyliau drama ar hyd y blynyddoedd
a derbyniodd sawl gwahoddiad i berfformio mewn
gwahanol leoliadau. Mae croeso cynnes i unrhyw un
ymuno.

Tachwedd

Mawrth, 12 Tachwedd

Merched y Wawr, Cangen Caerdydd. Sgwrs gan Jo
Knell o Siop Cant a Mil, yn Eglwys Fethodistaidd
Cyncoed, CF23 6SE (ar y gornel rhwng Westminster
Crescent a Heol Cyncoed), am 2.30pm. Croeso
cynnes i aelodau hen a newydd. Am ragor o fanylion,
cysylltwch ag Eluned Press
(eluned@press0.plus.com; 07761-358755).

Mawrth, 12 Tachwedd

Cymdeithas Ddiwylliannol Eglwys Minny Street. ‘Wrth
fy Ngwaith’ yng nghwmni Elgan Davies, Trystan
Francis a Catrin Lewis Defis, am 7.00pm yn festrir
capel (CF24 4ER). Croeso cynnes i bawb.

Mawrth, 12 Tachwedd

Noson yng nghwmni Dr Meg Elis, pan fydd yn sgwrsio
am ei llyfr newydd, Yr Enwog Bererinion, sef casgliad
o ysgrifau ei mam, Dr Mari Ellis, am ‘Yr Hen
Bersoniaid Llengar. Yn Eglwys Dewi Sant, Cilgant
Sant Andreas, Caerdydd, CF10 3DD, am 7.30pm.
Croeso cynnes i bawb.

Mercher, 13 Tachwedd

‘Lleisiau newydd Barn’. Noson yng nghwmni un o
golofnwyr rheolaidd y cylchgrawn Barn, Elinor Wyn
Reynolds, ynghyd & phedwar o’r cyfranwyr newydd i’r
cylchgrawn, sef Sara Peacock, Kamalagita Hughes,
Hammad Rind ac Anne May. Yng Nghyntedd y
Sinema, Canolfan Gelfyddydol Chapter, Treganna,
am 7.00pm.

Gwener, 15 Tachwedd

Cylch Llyfryddol Caerdydd. ‘Atgof: Cerddi’r Goron
2024’ — cyflwyniad gan y Prifardd Gwynfor Dafydd.
Trwy gyfrwng Zoom am 7.15pm. Croeso cynnes i
bawb. | ymaelodi (£10 am y flwyddyn) ac i dderbyn y
ddolen Zoom, cysylltwch &’r Ysgrifennydd, yr Athro E.
Wyn James (JamesEW@caerdydd.ac.uk).

Gwener, 15 Tachwedd

Clwb Canna yn cyflwyno Huw Chiswell a Melda Lois
yn y Clwb Rhyddfrydol, Treganna (CF5 1JD), am
8.00pm. Tocynnau: £15 o Caban neu trwy https://
www.ticketsource.co.uk/clwbcanna

Sadwrn, 16 Tachwedd

Coffi a Chlonc yn Neuadd Eglwys Dewi Sant, Cilgant
Sant Andreas, Caerdydd, CF10 3DD, rhwng 10.30 a
12 o’r gloch. Cyfle i ddysgwyr o bob safon sgwrsio yn
anffurfiol dros baned. Estynnir croeso cynnes i bawb.
Sadwrn, 16 Tachwedd

Menter laith Bro Morgannwg. Noson o gerddoriaeth
glasurol yng nghwmni Manon Ogwen Parry, Archie
Buchanan a Chriw Canu Penarth, ym Mhafiliwn Pier
Penarth (CF64 3AU) am 7.30pm. Tocynnau: £15.
Manylion : michael@menterbromorgannwg.cymru
Llun, 18 Tachwedd

Cymdeithas Gymraeg Rhiwbeina. Sgwrs gan Arfon
Haines Davies, yng nghapel Bethel, Maes-y-deri,
Rhiwbeina, CF14 6JJ, am 7.30pm. Manylion pellach
gan yr Ysgrifennydd, Dilwyn Jones
(dilwynjones51@hotmail.com; 029-2062-065)

Croeso cynnes i bawb.

Llun—-Mawrth, 18-19 Tachwedd

Perfformiadau o ‘Culhwch ac Olwen’ gan Gwmni
Mega, yng Nghanolfan y Celfyddydau Memo, Y Barri.
Manylion  pellach:  https://memoartscentre.co.uk/
Shows/cwmni-mega-culhwch-ac-olwen/ neu ffoniwch
01446-738622.

lau, 21 Tachwedd

Merched y Wawr, Cangen y Felin. ‘Addurn Nadolig’
yng nghwmni Ann Weeks a Janet Catrin James, yn
neuadd Capel y Methodistiaid, Heol Kelston, Yr
Eglwys Newydd, CF14 2AA, am 7.30pm. Manylion
pellach: mywyfelin@gmail.com. Croeso i aelodau hen
a newydd.

lau, 21 Tachwedd

Archif Ddarlledu Cymru yn cyflwyno noson o ddathlu
oes aur adloniant HTV Cymru ac ITV Cymru yng
nghwmni dau o’u hwynebau mwyaf cyfarwydd, sef
Arfon Haines Davies a Caryl Parry Jones. Bydd
gohebydd a chyflwynydd ITV Cymru, Sién Jenkins, yn
holi’r ddau, gyda pherfformiad yn cynnwys ambell
glasur gan Eden. Yng Nghanolfan Mileniwm Cymru
am 7.30pm. Manylion pellach: https://
www.wmc.org.uk/cy/digwyddiadur/events
Gwener-Sadwrn, 22-23 Tachwedd

Theatr Bara Caws yn cyflwyno ‘1936’ gan Gruffudd
Owen yn Neuadd Llanofer, Treganna (CF5 1FH), am
7.30pm. Tocynnau: £15.00 + ffi archebu trwy
TicketSource neu drwy gysylltu & Bara Caws yn
uniongyrchol:  https://www.theatrbaracaws.co.uk/en/
shows/1936-2024-04-24

Llun, 25 Tachwedd

Menter Caerdydd. Sgwrs gan yr Athro Sioned Davies
ar y testun ‘Y Mabinogi Ddoe a Heddiw’. Trwy gyfrwng
Zoom am 7.30pm. Am ddim. | gofrestru, cysylltwch &
Rachel Matthews (rachel@mentercaerdydd.cymru).
Mawrth, 26 Tachwedd

Cymdeithas Ddiwylliannol Eglwys Minny Street.
‘Straeon Byd-eang ond Persbectif Cymreig’ yng
nghwmni Russell Isaac, am 7.00pm yn festri’r capel
(CF24 4ER). Croeso cynnes i bawb.

Mercher-lau, 27-28 Tachwedd

Perfformiadau o ‘Dawns y Ceirw’ gan Casi Wyn, yng
Nghanolfan y Celfyddydau Memo, Y Barri. Manylion
pellach: https://memoartscentre.co.uk/cy/Shows/
dawns-y-ceirw/ neu ffoniwch 01446-738622.

lau, 28 Tachwedd

Menter Caerdydd yn cyflwyno ‘Laffwyll” yn nhafarn
Parc Fictoria (CF5 1JL) am 7.30pm. Tocynnau (£10):
www.mentercaerdydd.cymru (neu £12 wrth y drws).

Diolch yn fawr

Dymuna pwyllgor Y Dinesydd
ddiolch yn fawr iawn i Gymdeithas
Wyddonol Cylch Caerdydd am ei
rhodd hael tuag at gynnal
ein papur bro.

Ar Draws
1. Yn gweld eisiau cleddyfau ac yn wylo (2,4,6)

7. ‘Beth yw meidrolyn, iti ei gofio a’r teulu iti ofalu
amdano’ (Salmau BCN) (5)

8. Ar 6l heddiw yn y foryd (5)

9. Mewn tymer ddrwg yn y prysurdeb (3)

10. Allwedd ddigidol? (9)
11. Mawr y canmol ar yn ail neu’n gysonach (3,3)

12. ‘Mwy i'm cynnal

Ddydd dial ein Duw’ (MD) (6)
15. Treialwn Tomos bach efallai yn y ddrama (9)

17. ‘Nid yw popeth melyn’ (3)
18. ‘Fe roes ei ddwylo pur ----- ----- ,
Fe wisgodd goron ddrain’(WW) (2,3)
19. Gwisg i'r droed sy’n swnio’n gyflym (5)
21. ‘Pentwr arall, yna gorffwys
-------------------- "(WCW) (5,2,2,3)

| Lawr

1. Am y symud eira mae dadleuon (12)

2. Rhoi siap i'r dydd (3)

3. Agor gén a dy leibio (6)

4. ‘Drwy yr hirnos dywyll

trosof fi' (WBD) (9)

5. Gwna ffordd i mewn i ganol y mandragorau (5)

6.’Un funud fach i'w orwel
Un funud fwyn cyn delo’r hwyr i'w hynt’ (WW)
(31,31,4)

7. Cael cosb ariannol wrth fynd i rwyfo (5)

10. Ydyw’r came’ yn dderbyniol? (9)

13. ‘Collwyd y dydd rhwng y bryniau hyn
Sychodd y ---- ar yr eira gwyn’ (T1) (5)

14. Pum cant eithaf dwl yn dinistrio (6)

16. Helynt dianadl yn troi i'r tannau (5)

20. Gweld yr afon yn yr egwyl (3)

Llongyfarchiadau

Llongyfarchiadau calonog i Rhidian Boobier a
Margherita Ceraolo ar eu priodas yn nhref Sacile yn
yr Eidal ar ddydd Sadwrn 21 Medi. Roedd eu mab Wil
(sydd bron yn ddwy) yn ran o'r seremoni. Cafwyd
diwrnod bythgofiadwy mewn tywydd perffaith.

Mae Rhidian yn fab i Dai Boobier a Nia Samuel o'r
Eglwys Newydd a Margherita yn ferch i Roberto ac
Evelyn Ceraolo o Sacile. Mae'r teulu bach wedi
ymgartrefu yn Llundain lle mae Rhidian a Margherita
yn gweithio.

Roedd hi'n hyfryd gallu dathlu'r achlysur gyda
theulu a ffrindiau mewn lleoliad bendigedig.

Enillydd Croesair Rhif 245

Atebion Croesair Rhif 245

Ar Draws

6. Darogan 7. Gwaith 9. Llwyni 10. Gwartheg

12. Presennol ym 14. Cornchwiglen 18. Diarddel
19. Clais 21. Coron 22. Cedrwydd

| Lawr

1. Canwr 2. Poeni'r 3.Bad 4. Gwario 5. Dinesydd
8. Gwenygu 11. Ysywaeth 13. Godidog 15. Nerthol
16. Egluro 17. Dilyn 20. Sét

Danfonwch eich atebion at Rhian Williams
erbyn 5 Rhagfyr 2024
22 Heol Cae Rhys, Rhiwbeina,
Caerdydd, CF14 6AN
Gwobr: Tocyn llyfr £10

Colofw Chwaraeon Hywel Owen

John Parry-Jones sy’n cloriannu dechrau arbennig
Clwb Rygbi Cymry Caerdydd i’r tymor

Dechreuodd tymor 2024/25 gyda thaith fer i gwrdd &
Llandaf, gyda phawb yn gobeithio am ddechrau positif
i'r tymor. Ro’n ni wedi eu curo nhw ddwywaith y tymor

dwetha’, ond roedd y ddwy gém wedi bod yn
gystadleuol, a ro'n ni'n disgwyl gém galed. Er bod y
glaw wedi bod yn drwm y noson flaenorol, roedd
cyflwr y cae yn berffaith ar gyfer gém agored a
mentrus.

Y Clwb sgoriodd bwyntiau cynta’r tymor, ond o
fewn 5 munud, roedd Llandaf wedi taro nél ac roedd
hi'n 3-3. Ond dros yr ugain munud nesaf, y Clwb
oedd yn pwyso, ac wedi manteisio ar ddau
gamgymeriad gan y tim cartref, ro'n ni wedi agor
bwich o 14 pwynt, ac er i Landaf groesi’n hwyr yn yr
hanner, roedd mantais dda gyda ni ar yr
egwyl. Roedd yr ail hanner yn flér i'r ddau dim, ond
gyda dwy gic gosb Iwyddiannus, roedd gan y Clwb
dair sgor o fantais, ac roedd y fuddugoliaeth i bob
pwrpas yn ddiogel.

Ychydig cyn y diwedd, fe welsom botensial y
cefnwyr gydag ymosodiad o'n tir ein hunain yn gorffen
dan byst Llandaf gan goroni buddugoliaeth gampus o
30-8 yn erbyn gwrthwynebwyr peryglus. Dechrau
boddhaol iawn i'r tymor newydd.

Bu raid aros am bythefnos cyn cael cyfle i adeiladu
ar y fuddugoliaeth, gyda’r Tyllgoed yn ein disgwyl ar
gaeau Pontcanna. Nid oedd angen pél grisial i
ragweld sut gém fyddair gwrthwynebwyr yn ei
chwarae - blaenwyr cryf yn ceisio rheoli’r diriogaeth a
chadw’r bél yn dynn, a chefnwyr mawr yn rhedeg yn
syth.

Cafwyd dechrau delfrydol, gyda’r Clwb yn croesi
am gais cynnar, ond wedi hynny, doedd dim rhyw
lawer rhwng y timoedd, ac wrth inni gyrraedd yr
hanner, dim ond yr un sgér hwnnw oedd rhyngddon ni.
Cyfnewidiwyd cic gosb yr un, ac wrth inni gyrraedd y

chwarter ola, mantais fregus o 8-3 oedd gan y Clwb.
Estynnwyd y fantais i ddwy sgér gyda chic gosb arall,
a gyda’r pwysau wedi codi, roedd amser i’r bechgyn
groesi am ddwy gais hwyr i sicrhau’r fuddugoliaeth o
23-3. Eto, ro’'n ni wedi methu gafael mewn pwynt
bonws, ond roedd hi’n fuddugoliaeth deilwng.

Roedd Penygraig wedi bod ar frig y tabl trwy gydol
y tymor blaenorol, ond, fel y Clwb, wedi cael eu dal
reit ar y funud ola’ ac wedi methu sicrhau dyrchafiad.
Y disgwyl yw y byddan nhw yn brwydro am
ddyrchafiad ar ddiwedd y tymor eleni, felly roedd her
fawr arall o’n blaenau wrth deithio i fyny’r Rhondda i
gwrdd & nhw ar ddiwedd y mis. Ond, wedi dau
berfformiad addawol a chalonogol, hwn oedd vy
prynhawn pan osododd y Clwb stamp awdurdodol ar
frig y tabl mewn perfformiad pwerus, anturus a
chyflawn.

Doedd gan y tim cartref ddim ateb i berfformiad
gorau’r Clwb ers llawer dydd. Mewn hanner cyntaf
godidog, croesodd y bechgyn am saith cais, gyda
chydchwarae hyderus y blaenwyr a’r cefnwyr yn
cyfuno i fynd drwy amddiffyn sigledig y tim cartref, ac
roedd y gém ar ben ar yr hanner, gyda’r Clwb ar y
blaen 0 47-7. Er i’r tim cartref ddangos ychydig o dan
ar ddechrau’r ail hanner, a chroesi ddwywaith, roedd
digon o amser yn hwyr inni groesi am ddwy gais
ychwanegol, ac roedd hi’n 57-21 wrth gloi. Amser a
ddengys p’un ai ni oedd yn gampus, neu efallai bod
Penygraig wedi syrthio ychydig ers tymor dwetha’, ond
roedd hi'n ddatganiad clir fod y bechgyn yn disgwyl
bod ymysg y ceffylau blaen pan ddaw’r tymor i ben y
flwyddyn nesa. Parhaodd y llwyddiant yn ystod mis
Hydref gyda buddugoliaethau pellach, gan chwalu
Llanilltud Fawr o 54-5 a Thonyrefail mewn gém agos o
31-23.

Mae wedi bod yn ddechrau arbennig i'r
tymor. Mae’r tim cyntaf yn ddi-guro, ac yn chwarae
rygbi deniadol. Mae’r 67s wedi cystadlu yn fwy na
pharchus yn y Gynhadledd, mewn adran sydd wedi ei
ffurfio yn gyfan gwbl o ail-
dimoedd clybiau sydd yn
Adran 1 neu’r
Bencampwriaeth, sy’n
rhagorol i dim o Adran 3. Yn
ogystal, mae tim y merched
ar frig y bencampwriaeth
ddwyreiniol wedi dwy
fuddugoliaeth, a hefyd yn
ddi-guro. Mae’r tymor yn
dal i fod yn newydd, a gall
un neu ddau anaf wneud
cymaint o wahaniaeth ar y
lefel hwn, ond gallen ni
ddim bod wedi gofyn am
ddechrau mwy positif i'r
tymor. Yn &l yr arfer, mae
croeso i chi gadw golwg ar
gynnydd y timoedd trwy
ddod i wylio a chefnogi, a
dadansoddi yn yr Halfway
wedi’r gém!

Rhagfyr

Llun, 2 Rhagfyr

Cylch Cinio Cymraeg Caerdydd, yng Ngwesty'r ‘New
House’, Heol y Ddraenen, Draenen Pen-y-graig
(Thornhill), Caerdydd, CF14 QUA. Ymgynnull am 7.00
ar gyfer 7.30pm. Pris: £30 yr un. Siaradwyr gwadd: y
cerddorion Marged Hughes a Steffan Jones. Croeso
cynnes i bawb, yn arbennig i gyfeillion newydd. Am
ragor o fanylion, cysylltwch a'r cyd-Ysgrifennydd, Paul
Morgan (07761-696286; cylch.cinio@gmail.com).
Mawrth, 3 Rhagfyr—Sadwrn, 4 lonawr

Theatr Sherman yn cyflwyno ‘Yr Hugan Fach Goch’ (i
blant 3—6 oed). Am fanylion am y perfformiadau, ewch
i https://www.shermantheatre.co.uk/event/yr-hugan-
fach-goch/?lang=cy neu ffoniwch 029-2064-6900.
Mercher, 4 Rhagfyr

Merched y Wawr, Cangen Bro Radur. Noson yng
nghwmni Shan Roberts (Siop y Felin), yn Ysgoldy
Eglwys Crist, Heol Isaf, Radur, am 7.30pm. Croeso i
aelodau hen a newydd.

lau, 5 Rhagfyr

Gwasanaeth ‘Mawl yr Adfent’ Undeb y Mamau, gyda’r
Esgob Mary Stallard yn pregethu, yn Eglwys Dewi
Sant, Cilgant Sant Andreas, Caerdydd, CF10 3DD,
am 2.00pm.

Gwener, 6 Rhagfyr

Cymrodorion Caerdydd. Sgwrs gan yr Athro Richard
Wyn Jones ar y testun ‘Y Blaid ac achlysur ei ffurfio’.
Trwy gyfrwng Zoom am 7.30pm. Y tél aelodaeth am y
flwyddyn yw £15; y pris mynediad i gyfarfod unigol yw
£5 (ond yn rhad ac am ddim i aelodau). | dderbyn
gwybodaeth ynghylch sut i dalu, a thrwy hynny
dderbyn y ddolen Zoom, anfonwch at
cymrodorioncaerdydd@gmail.com. Croeso cynnes i
bawb.

Sadwrn, 7 Rhagfyr

Taith gwylio adar fisol dan arweiniad Eirian a Gwilym
Dafydd, yn dechrau am 10.30am. Am ddim. Am ragor
o wybodaeth, anfonwch at eirianagwilym@gmail.com
Mawrth, 10 Rhagfyr

Merched y Wawr, Cangen Caerdydd. Sgwrs gan Shan
Williams ar y testun ‘Trefnu blodau ar gyfer y Nadolig’,
yn Eglwys Fethodistaidd Cyncoed, CF23 6SE (ar y
gornel rhwng Westminster Crescent a Heol Cyncoed),
am 2.30pm. Croeso cynnes i aelodau hen a newydd.
Am ragor o fanylion, cysylltwch ag Eluned Press
(eluned@press0.plus.com; 07761-358755).

Mawrth, 10 Rhagfyr

Cymdeithas Ddiwylliannol Eglwys Minny Street.
Noson Nadoligaidd yng nghwmni Huw Euron, am
7.00pm yn festri'r capel (CF24 4ER). Croeso cynnes i
bawb.

lau, 12 Rhagfyr

Menter Caerdydd. Sgwrs gan yr Athro Daniel G.
Williams (Prifysgol Abertawe) ar y testun ‘Nadolig
Plentyn yng Nghymru: Dylan Thomas ar “mér dau-
dafod” . Trwy gyfrwng Zoom am 7.30pm. Am ddim. |
gofrestru, cysylltwch a Rachel Matthews
(rachel@mentercaerdydd.cymru).

Gwener, 13 Rhagfyr

Merched y Wawr, Cangen y Felin. Parti Nadolig yn
‘Caffe Fach’. Manylion pellach: mywyfelin@gmail.com
Sadwrn, 14 Rhagfyr

Bore Siarad Cymraeg (lefel ganolradd ac uwch).
Dewch i wrando ar y cyn-Archdderwydd Christine
James yn trafod rhai o’i cherddi, yn Hyb Rhiwbeina
(CF14 6EH) am 10.30am. Yn rhad ac am ddim. Nid
oes angen cofrestru ymlaen llaw. Dan nawdd Eglwys
Efengylaidd Gymraeg Caerdydd. Croeso cynnes i
bawb. Manylion pellach: gwybodaeth@cwmpawd.org
Llun, 16 Rhagfyr

Cymdeithas Gymraeg Rhiwbeina. Cynhelir plygain
yng nghapel Bethel, Maes-y-deri, Rhiwbeina, CF14
6JJ, am 7.00pm (noder yr amser). Manylion pellach
gan yr Ysgrifennydd, Dilwyn Jones
(dilwynjones51@hotmail.com; 029-2062-0653).
Croeso cynnes i bawb.

Mercher, 18 Rhagfyr

Gwasanaeth Carolau’r Cilgant yn Eglwys Dewi Sant,
Cilgant Sant Andreas, Caerdydd, CF10 3DD, am
1.00pm.

Mercher, 18 Rhagfyr

Cyngerdd Nadolig (anffurfiol) yng nghwmni Merched
Plastaf, yn Eglwys St John’s, Cilgant Sant loan,
Treganna (CF5 1NX), am 7.00pm. Dim tocynnau, ond
derbynnir cyfraniadau wrth y drws. Bydd gwin cynnes,
mins-peis a raffl.

Anfonwch fanylion
ar gyfer y Digwyddiadur at
yr Athro E. Wyn James,
Manylion ar dudalen 2.

Neuadd Llanofer, Caerdydd

Nos Wener | 22-11-24 | 7:30
Tocynnau - https://is.gd/U8XRhZ

Nos Sadwrn | 23-11-24 | 7:30

%Z%

Tocynnau - https://is.gd/hq708q &
Betsan Liwyd i

Englah precrs will be seailable Canllaw oed 14+

— Noson Akan - -

Diwrnod Shwmae Su’mae ac Ymgyrch Hapus i
Siarad

Diolch i bawb ddaeth at ei gilydd i ddathlu Diwrnod
Shwmae Su’'mae ar 15 Hydref. Roedd yr ymateb i'r
ymgyrch yn well nag erioed eleni gydag ysgolion,
mudiadau a chymdeithasau’n cynnal gweithgareddau i
ddathlu’r Gymraeg. Fel rhan o ddathliadau’r diwrnod,
aeth swyddogion Menter Caerdydd a Menter laith Bro
Morgannwg i ymweld & busnesau lleol er mwyn eu
hannog i ymuno a chynllun 'Hapus i Siarad'.

Mae’r ymgyrch, sy’n bartneriaeth rhwng Mentrau
laith  Cymru ar Ganolfan Dysgu Cymraeg
Genedlaethol, yn cynnig cymorth ac adnoddau i
siopau a busnesau bach lle mae aelod o staff yn
siarad Cymraeg. Mae’r pecyn adnoddau yn cynnwys
poster i'w arddangos yn y ffenestr a bathodynnau i
ddangos bod y staff yn 'hapus i siarad' Cymraeg a
chwsmeriaid.

Ymhlith y busnesau sy’n cymryd rhan yn y cynllun
ym Mro Morgannwg mae Paletta Pizza, Crafted Arts
Jewellery, Miss Holmes a
Front Room yn y Barri, a
Foxy’s Deli, Stwff / Stuff ac
Arth  (Stiwdio Chwys a
Chryfder) ym  Mhenarth.
Mae posteri ‘Hapus i Siarad’
hefyd iw gweld mewn
siopau yn y Bont-faen,
diolch i waith gwych gan
ddisgyblion  Ysgol lolo
Morganwg.

Yng Nghaerdydd mae
nifer o fusnesau ar Heol
Ddwyreiniol y Bont-faen
wedi ymuno &r cynllun: Oriel Jones, Savers,
Beanfreaks, Hudo Lounge, Y Corp, Ffloc, Let Them
See Cake, trafarn y Lansdowne yn ogystal & chaffi
Snails yn Rhiwbeina a lechyd Da a Siop y Felin yn yr
Eglwys Newydd. Mae Caban ym Mhontcanna a Cant
a Mil ar Heol yr Eglwys Newydd hefyd yn ‘Hapus i
Siarad’!

GWEITHGAREDDAU MIS TACHWEDD

Gweithdai Gwyddoniaeth

‘Lliwiau’ fydd thema Gweithdai Gwyddoniaeth mis
Tachwedd yng nghwmni SparkLab. Cynhelir y
sesiynau, sydd ar gyfer plant ym Mlynyddoedd 1 i 6,
yn Ysgol y Berllan Deg (12 Tachwedd) ac Ysgol
Pencae (13 Tachwedd). Pris: £12.00.

Noson o Gerddoriaeth Glasurol

Bydd cyfle i fwynhau noson yng nghwmni enillydd
Gwobr Goffa Osborne Roberts yn Eisteddfod
Genedlaethol Pontypridd eleni mewn cyngerdd
glasurol ym Mhenarth. Bydd Manon Ogwen Parry,
sy’n un o gyn-ddisgyblion Ysgol Bro Morgannwg, yn
perfformio nos Sadwrn, 16 Tachwedd ym Mhafiliwn
Pier Penarth yng nghwmnir tenor ifanc, Archie
Buchanan, a’r coér dwyieithog Criw Canu Penarth.
Mae'’r tocynnau ar gael ar wefan Menter laith Bro
Morgannwg. Bydd hon yn noson i'w chofio gyda
cherddoriaeth gan Mozart, Puccini, Verdi, Bernstein,
Eric Jones a Meirion Williams. Pris: £15.00.

Sesiynau Aromabalans a Gofal Croen

Hoffech chi roi tro ar gynnyrch gofal croen organig,
dysgu am olewon hanfodol a chlywed sut y gallwch
ddefnyddio adweitheg dwylo i helpu lleddfu
symptomau annwyd? Dewch i fwynhau awr o ymlacio
a sgwrsio yng nghwmni Kelly Lewis. Mae dewis o
ddwy sesiwn — un ar Zoom (nos Wener, 22
Tachwedd) ac un yng Nghanolfan Beulah, Rhiwbeina
(bore Llun, 25 Tachwedd). Mae’r niferoedd yn
gyfyngedig felly y cyntaf i'r felin! Pris: Am ddim.
Sgwrs y Mis

‘Y Mabinogi Ddoe a Heddiw’ fydd testun Sgwrs y Mis,
nos Lun, 25 Tachwedd, wrth i ni groesawu’r Athro
Sioned Davies i’'n cyfarfod Zoom. Byddwn yn clywed
am rai o'r cymeriadau a themau sy’n gyfrifol am apél
oesol y chwedlau a’u poblogrwydd yng Nghymru a thu
hwnt. Pris: Am ddim.

Cadwch y Dyddiad:

Bore Gwener, 6 Rhagfyr: bore i ddysgwyr yn Sain
Ffagan ar y cyd & Dysgu Cymraeg Caerdydd a'r
Amgueddfa i ddathlu’r Nadolig. Am ddim.

Dydd Sadwrn, 7 Rhagfyr: Groto Si6n Corn yn yr
Hen Lyfrgell. Rhaid cofrestru o flaen llaw! £8.00.

Bore Llun, 16 Rhagfyr: Cyngerdd Nadolig Mewn
Tiwn yng nghwmni Trystan a Sian Francis yng
Nghanolfan Beulah, Rhiwbeina. Am ddim ond
croesewir cyfraniadau.

Gwefan: mentercaerdydd.cymru /
menterbromorgannwg.cymru

Facebook: @m.caerdydd / @MIBroMorgannwg

Instagram: @mentercaerdydd / @menterbromorgannwg
E-bost / Ffon: post@mentercaerdydd.cymru /

029 2068 9888

NOSON O
GERDDORIAETH

iliwn Pier Penarth

os Sadwrn 16 Tachwedd S
t I6 November 2024 7.30pm 2

Esplanade, Penarth, CF64 3AU

/ Tickets £15 :
rbromorgannwg.cymru

michael@menterbromorgannwg.cymru Rhif Elusen: 1179555
Cwmni: 08867706

